
Dr. FeriD piku: “kapakët e kur’anit 
nuk Duhet të na i prekë pluhuri!”

Ju lutem!...
Mos më rritni nëpër kafene,

s’dua të burgosem e të dëgjoj thashetheme!...
Jam fëmijë!... Kuptojeni këtë!...

Zgjohuni o prindër nga rrëmuja e përditshmërisë që ju ka mbërthyer mendjen 
dhe shpirtin tuaj… 

Kthehuni në kohë dhe kujtoni ato përjetime të forta emocionuese 
që gjallëruan shpirtin e mendjen tuaj kur ju erdhi në jetë kjo qenie e shumëpritur…. 

Jeni të detyruar të tregoheni të mençur, inteligjentë, mendjemprehtë, të arsyeshëm….

imam muhamed Sytari
Myfti i Zonës Shkodër

DeDikuar të DaShurve tanë në mërgim!

HytbeJa e xHuMaSë HytbeJa e xHuMaSë

Të gjitha falënderimet e plota 
dhe madhështia absolute 
i takojnë vetëm Allahut të 

Madhëruar, Zotit të vetëm të gjithësisë. 
Atë e falënderojmë në çdo moment, për 
mirësitë e panumërta me të cilat e ka 
zbukuruar jetën tonë. 

Të gjitha salavatet dhe selamet më të 
përzemërta ia dërgojmë më të mirit dhe 
më të shtrenjtit prej krijesave të Allahut, 
zotërisë tonë Hz. Muhammedit (a.s), i cili 
çdo ditë e dëgjonte ezanin e Hz. Bilalit 
për t’u kënaqur zemra e tij dhe zemrat 
e krejt besimtarëve. Pejgamberi (a.s) i 
thoshte zotërisë tonë Bilal Habeshiut: 
“Na i qetëso zemrat me këndimin e 
ezanit dhe përgatitjen për namaz, O 
Bilal!”.

Teksa po shijoja ezanin e bilbilit 
të trojeve shqiptare dhe njërit prej 
kënduesvë të Kur’anit e këndimit të 
ezanit më me famë në botën tonë, të 
dashurit të zemrës, Hafiz Xhelal Kaloshit, 
më erdhi ndër mend ai moment fatlum 
në të cilin Pejgamberi (a.s) së bashku 
me sahabët e tij, e shijonin ezanin e 
Bilal Habeshiut duke u bërë gati për 
namaz. Mjafton kjo thirrje e  bekuar, të 
dashurit e mi, për të kuptuar thellësinë 
e këtij Islami, i cili ka ardhur i rrethuar 
me shijen, me bukurinë, me pastërtinë, 
me prekjen e ndjenjave, me zbutjen e 
tyre, me tërheqjen e zemrës drejt asaj 
që është e bukur. 

Dhe më e bukura e krejt bukurive në 
këtë botë është Islami, të cilin e kemi 
përqafuar ne, baballarët tanë dhe etërit 
tanë të shkuar, për t’u zbukuruar jeta 
me fjalën e Allahut, për t’u zbukuruar 
përditshmëria jonë me porositë e 
Pejgamberit (a.s) dhe për të qenë çdo 
moment prej momenteve të jetës sonë, 
çdo gëzim, hidhërim, lodhje, sakrificë, si 
një përkundje në krahët e kësaj thirrjeje, 
që na merr për dore drejt dashurisë dhe 
adhurimit ndaj Allahut (xh.sh).

të dashur dhe të shtrenjtë! 

Do ta nisë hytben e kësaj xhumaje 
pikërisht nga ky moment dhe nga ky cak, 
ku një djalë shqiptar dhe një burrë me 
vlera i kësaj toke shqiptare, e merr kaderi 
i Allahut drejt një vendi dhe një toke që 
nuk është toka dhe vendi i tij, por që me 
praninë e tij bëhet tokë e tij dhe vend 
i tij se kudo që të jemi, jemi në tokën 
e Allahut dhe në vendin e begative të 
Tij. Sa të shumtë janë djemtë shqiptarë, 
burrat shqiptarë, nëna dhe baballarë të 
cilët për një arsye apo një tjetër janë 
detyruar të emigrojnë dhe të largohen 
nga vendlindja e tyre për t’u vendosur 
në një cep të botës. 

Sot në xhaminë tonë kemi vëllezër 
të zemrës, që kemi vite e 
vite pa i parë. Dikush në 
Gjermani, dikush në Itali, 
dikush në Britaninë e 
Madhe, dikush në Belgjikë, 
dikush në SHBA e kështu 
me radhë. Patjetër që të 
gjithëve pa dallim i urojmë 
mbarësi dhe bekimet e 
Allahut (xh.sh) kudo qofshin 
dhe dëshirojmë më të mirën 
për gjithsecilin prej tyre, 
edhe pse do të dëshironim 
që ti kishim më afër, por ky 
është kaderi i Allahut. Ajo 
që vlen për të thënë sot, si 
një këshillë me zemër dhe 
lutje më zemër për të gjithë 
djemtë tanë dha familjet 
tona shqiptare në diasporë 
e kudo qofshin është që ti 
themi gjithsecilit:

- Allahu i Madhëruar, ty i 
dashur vëlla dhe ty e nderuar 
motër të ka vendosur në 
pozitën e më të mirëve, të 
cilët i përzgjodhi Pejgamberi 
(a.s) për t’u bërë misionarët 
e tij në përhapjen e Islamit 
në vende të ndryshme. Ti 
vëlla i dashur në emigracion,  ti nënë e 
dashur dhe ti motër e nderuar jeni sot 
modeli më i mirë dhe jeni mbartësit 
e amanetit të Pejgamberit (a.s), për 
ta përhapur këtë Islam të pastër dhe 
këtë dritë të pashuar kudo që të jeni. 
Prandaj, të lumët ju që jeni ftuar nga Zoti 
i gjithësisë për ta mbajtur këtë barrë mbi 
supet tuaja. 

Unë  e di shumë mirë se jeta në 
vende të ndryshme nuk është ashtu si 

disa e ëndërrojnë. Në vendin e huaj ti 
mund të bëhesh gjithçka, por të mungon 
shumëçka nga toka, nga vendlindja e 
nga shoqëria jote. Të merr malli edhe 
për gurët e sokakut. Të merr malli për 
çdo gjë. Mirëpo, atje ti je durimtar dhe 
ta dish se Allahu është me durimtarët, 
sepse ti ke shkuar për një mundësi më 
të mirë, për një hapësirë më të gjerë, 
për një begati që në vendin tënd nuk të 
është ofruar, e ndoshta të është mohuar. 
Dhe ne këtu nuk flasim as për fajtorë, as 
për gjëra që nuk na interesojnë në këtë 
moment. Në këtë moment na intereson 
për të thënë që gjithsecili prej jush jeni 
në pozitën e asaj thirrjeje të bekuar, me 
të cilën Allahu (xh.sh) na drejtohet në 

Kur’anin Famëlartë dhe na thotë: “Ju jeni 
në pozitën e robërve të Mëshiruesit, të 
cilët ecin nëpër tokë dhe shpërndahen 
kudo që të jenë dhe zgjedhin rrugën e 
paqes dhe të dinjitetit.”

Prandaj, të dashur dhe të shtrenjtë! 
Në ecurinë e jetës suaj, në përballje me 
vështirësitë atje ku jeni, në përballje me 
paragjykimet se jeni muslimanë, duhet 
të keni parasysh se ju, si robër të Allahut 
dhe të bindurit e Tij, jeni ata që thoni 

në çdo moment: “Allahu është me mua!”
Ti je prej atyre që në vështirësitë tuaja 

thua me bindje: “Me të vërtetë namazi 
im, adhurimet e mia, jeta dhe vdekja 
ime janë për Allahun!” Pra, ti jeton për 
Allahun, jeton me dritën e Allahut dhe 
je modeli më i mirë dhe shembulli për 
t’u ndjekur. 

Ne gëzohemi pa masë kur shohim 
djemtë e kësaj toke që me shembullin 
e tyre, bëhen shkak që sa e sa njerëz 
të pranojnë Islamin, si alternativë për 
të cilat kanë nevojë zemrat e shpirtrat 
e tyre. Gëzohemi pa masë, kur shohim 
çdo të xhuma vëllanë tonë, Imam Didmar 
Faja, atje në Amerikë, ku pas namazit 
të xhumasë për çdo javë, ka njerëz që 
shkojnë dhe e thonë shehadetin para 
duarve të tij. 

Gëzohemi pa masë, kur shohim 
vëllanë tonë, Xhelal Kaloshi, atje në 
Gjermani, familjet muslimane në Itali, 
në Belgjikë, në Hollandë, kudo qofshin, 
falë punës dhe përkushtimit të të cilëve 
sa e sa njerëz kanë pranuar Islamin dhe 
janë afruar për të kuptuar se ky Islam 
nuk është ai i propagandave mediatike 
dhe nuk është ai i gjuhëve të palara të 
atyre që bërtasin ditë - natë kundër tij 
dhe kundër vlerave të tij.

Ju të dashur bij dhe bija në emigracion!

Keni momentin dhe shansin më 
të madh nga Zoti i Gjithësisë për t’u 
dëshmuar si njerëz që respektojnë 
tabanin e tyre, vlerat e tyre të besimit, 
ndershmërinë, moralin, përkushtimin 
në punë, angazhimin për të përhapur të 
mirën, angazhimin për të ndërtuar ura 
komunikimi me tjetrin, kushdo qoftë ai. 
Ju e dini shumë mirë dhe jeni edukuar 
në familjet tuaja se më i dashuri ndër 
krijesat e Allahut është ai që është më i 
dobishëm për krijesat e Tij.

Le të shihet në gjithsecilin prej jush 
morali i Islamit, modeli i Pejgamberit 
(a.s); le të shihet te ti motra ime dhe ti 
nënë e dashur, modeli i Hatixhe Kubrasë, 
modeli i Hz. Fatime Zehrasë, modeli i 
nënës tonë Hz. Aishes, në kërkimin e 
dijes dhe përpunimin e saj, në nxitjen 
për përhapjen e të mirës. Le të jetë 
gjithsecili prej jush model në familjen e 
tij, në marrëdhënien me fëmijët e tij, në 
marrëdhënien me sfidat e kohës.

Dëgjojeni këtë ngjarje me të cilën 
po e përfundoj hytben e kësaj xhumaje! 
Një ngjarje e cila na fton për të medituar 
dhe për të kuptuar se falë mësimeve të 
vërteta të Islamit tonë, është përhapur 
dija dhe përparimi, janë dëshmuar 
muslimanët me gisht si zhvillues të së 
mirës, si përhapës të vlerave, si zhvillues 

të shkencave në zemër të Evropës dhe 
kudo që ata janë vendosur.

Ejani së bashku të kthehemi larg në 
kohë, në kohën e atij, që Pejgamberi (a.s) 
i vendosi një llagap të çuditshëm, por 
shumë të shtrenjtë. Ejani të kthehemi në 
kohën e shpatës së pathyer të Allahut, Hz. 
Khalid ibn Valid. Ishte një ndër strategët 
më të mëdhenj të historisë së njerëzimit, 
një burrë shteti dhe qëndrestar i madh 
në betejat që i udhëhoqi, ku i fitoi të 
gjitha. Ejani ta shikojmë Hz. Khalidin në 
një vend diku në një prej rrethinave të 
vendit që sot thirret Irak. 

Pasi kishte kaluar së bashku me 
ushtrinë e tij si fitimtar, ndalet pranë një 
kishe dhe kur futet brenda saj, gjen disa 
fëmijë që po lexonin Inxhilin. Ai i shikon 
me mëshirën e tij dhe del nga kisha. Po 
të mos ishte mëshira dhe toleranca, 
humanizmi dhe vlerat reale të këtij Islami 
në shembullin e Hz. Khalidit, më e pakta 
nuk do të dëgjonim për tre emra. Tre 
djem prej atyre që lexonin Inxhilin, pas 
disa kohësh u bënë muslimanë. Njëri nga 
ata quhej Sirin, tjetri Jesar, tjetri Nasir. 
Nasiri, Jesari dhe Sirini ishin tre djem 
të zakonshëm të krishterë në shoqërinë 
e Irakut, që prej tyre erdhën disa emra 
shquar të cilëve i kemi borxh edhe sot e 
kësaj dite. 

Nga Sirini erdhi imami i madh i 
shtresës së tabiinëve, fakihu i shquar, 
muhadithi dhe një ndër komentuesit më 
të afirmuar të ëndrrave, dijetari i madh 
Muhamed ibn Sirin. 

Ndërsa nga Jesari erdhi një Is’hak 
dhe pas tij një tjetër Is’hak, i cili u bë 
babai i historisë islame dhe i shënimeve 
e leximeve më të përpikta rreth biografisë 
së Pejamberit (a.s); Ibn Is’haku i 
famshëm. 

Dhe nga Nasiri erdhi një djalë, të cilit 
i vendosi emrin e Hz. Musait të madh. E 
me të vërtetë Musa ibn Nasir u bë një 
Musa i madh për kohën e tij, por edhe 
për të gjithë historinë tonë. U bë personi 
në kohën e të cilit, Islami në periudhën 
emevite mbërriti në zemër të Evropës. 
Ishte personi që përhapi fenë e Allahut  
dhe për rreth tetë shekuj shkenca, 
përparimi, arkitektura, mrekullitë e 
Islamit u përhapën në zemër të Evropës, 
për ti ndryshuar asaj fytyrën. 

U ndërtuan universitete ku mësonin 
edhe papët e të krishterëve. U ndërtuan 
shkolla dhe medrese me famë botërore, 
ku vinin nga mbarë bota për të mësuar 
dhe marrë dije. Deri në një ditë... 

të dashur dhe të shtrenjtë! 
Gjithsecili nga bijtë dhe bijat tona në 

emigracion duhet të ndjekin pikërisht 

këtë shembull. Shembullin e zhvillimit të 
vlerave islame, shembullin e përparimit 
dhe të përhapjes së tabanit tonë për t’u 
dëshmuar muslimanët e trojeve shqiptare 
si njerëz me emër të nderuar, si njerëz që 
ndërtojnë dhe përhapin të mirën. 

Kam vizituar shumë nga kryeqendrat e 
Evropës dhe kam marrë pjesë në ceremoni 
të shumta të hapjes së qendrave islame 
në vende të ndryshme të Evropës. Kam 
parë se autoritetet e atyre vendeve kur 
vijnë dhe flasin për ne, flasin me fjalët 
më të mira e me nderimet më të mëdha 
dhe shprehin atë që shprehte edhe 
guvernatori i Michiganit, kur inaugurohej 
një nga xhamitë e hershme të Amerikës, 
rreth viteve 1952 apo 1956. Thoshte në 
fjalimin e tij Mr. Williams: “Kam katër 
vjet që jam guvernator i Michiganit dhe 
kam mësuar se shqiptarët janë punëtor të 
mirë dhe njerëz të ndershëm, që i binden 
ligjit dhe asnjë shqiptar nuk është në 
burgjet e Michiganit”! 

Këto janë vlerat tona, të dashur 
vëllezër! Ky është modeli i Islamit tonë, 
të nderuara motra. Prandaj një urim 
me zemër për ju vëllezër dhe motra në 
emigracion. Keni ardhur për pushime, 
Allahu (xh.sh) jua bëftë mbarë. Do 
largoheni nesër drejt vendit ku punoni 
dhe jetoni, Allahu (xh.sh) e begatoftë 
jetën tuaj dhe e shpërbleftë mundin 
tuaj e mallin tuaj për vendlindjen, dhe 
e shpërbleftë mundin tuaj për të ruajtur 
lidhjet familjare. 

Allahu (xh.sh) e begatoftë rrugëtimin 
tuaj. U kthefshi shëndosh e mirë atje prej 
nga keni ardhur dhe ta dini përherë se në 
tokën e në vendin tuaj ju keni përherë një 
vend bosh, një vend që nuk e zë askush 
përveç jush. Allahu (xh.sh) ju dhashtë 
të mbarën, ju begatoftë, ju dashtë, ju 
ruajttë nga çdo ligësi dhe e keqe e qoftë 
me ju në çdo hap të jetës!

Diktoi: Siditë hafizi

“Ju të dashur bij dhe bija në 
emigracion! Keni momentin 

dhe shansin më të madh nga Zoti i 
Gjithësisë për t’u dëshmuar si njerëz 
që respektojnë tabanin e tyre, vlerat 
e tyre të besimit, ndershmërinë, 
moralin, përkushtimin në punë, 
angazhimin për të përhapur të 
mirën, angazhimin për të ndërtuar 
ura komunikimi me tjetrin, kushdo 
qoftë ai. Ju e dini shumë mirë dhe 
jeni edukuar në familjet tuaja se më 
i dashuri ndër krijesat e Allahut 
është ai që është më i dobishëm për 
krijesat e Tij!

Mr. Williams: 

“Kam katër vjet që jam 

guvernator i Michiganit dhe 

kam mësuar se shqiptarët 

janë punëtor të mirë dhe 

njerëz të ndershëm, që 

i binden ligjit dhe asnjë 

shqiptar nuk është në 

burgjet e Michiganit”! 

Si u konFiSkua një nga bibliotekat më të vjetra 
Dhe më të paSura të ShqipëriSë: 

biblioteka e tabakëve në ShkoDër

hasan bello, studiues

haliFi Dhe porta e lartë i kuShtuan 
rënDëSi të maDhe tolerancëS Fetare…

Në shekullin XVIII-XIX Shkodra 
ishte një nga qytetet më të 
zhvilluara të Ballkanit. Përveç 

aspektit ekonomik dhe politik ajo ishte 
kthyer në një oaz të dijes dhe arsimit. 
Kjo u reflektua disa dekada më pas kur 
elita politike dhe intelektuale e këtij 
qyteti do të luaj një rol të rëndësishëm 
për rritjen e ndërgjegjes kombëtare 
dhe mbrojtjen e atdheut nga agresionet 
e njëpasnjëshme. Për këtë një rol të 
rëndësishëm kanë luajtur klerikët dhe 
institucionet religjoze, të cilat ishin 
kthyer në vatra të dijes e kulturës. 

Për ta ilustruar këtë do të marrim 
si shembull Jusuf efendi Tabakun, i 
cili duke filluar nga gjysma e dytë e 
shekullit XIX për disa vite me radhë 
do të shërbejë si imam dhe në vitin 
1863 si myfti i qytetit. Sipas librit të 
intelektualit shkodran Hamdi Bushati, 
“Shkodra dhe motet” (vëll I), ku jepen 
të dhëna më të detajuara për këtë 
bibliotekë dhe themeluesin e saj, në 
shtëpinë karakteristike të Jusuf efendi 
Tabakut ndodhej një dhomë e veçantë, e 
cila quhej “Oda e qitapeve”. Kjo ishte një 
nga bibliotekat më të pasura të qytetit, 
me një fond prej 2000 librash nga fusha 
të ndryshme të shkencës. Poseduesi i saj 
kishte hartuar edhe një inventar me 45 
fletë mbi përmbajtjen e këtyre librave. 
Në mesin e tyre ndodhej një vepër e Tahir 
efendi Gjakovës me titull “Emni Vehbije 
sherif”, e shkruar shqip me gërma arabe 
në vitin 1835; dy tabela astronomike të 
përpiluara nga Hoxha Hasan Tahsini, me 
firmën e tij, të shtypura në Paris në vitin 
1867 etj, etj vepra me vlerë. 

Por ajo që ka interes për ne është 
mënyra sesi institucionet e regjimit 
komunist iu qasën bibliotekave private 
dhe në mënyrë specifike Bibliotekës 
së Tabakëve, e cila konsiderohej si një 
prej bibliotekave më me vlerë të qytetit 
të Shkodrës dhe të gjith Shqipërisë. 
Nga kërkimet arkivore kemi arritur të 

gjejmë një dokument të nënshkruar nga 
kryeministri Mehmet Shehu, i cili në vitin 
1964 urdhëron Komitetin Ekzekutiv në 
Shkodër të bënte inventarizimin e kësaj 
biblioteke. Sipas tij, “Duke qenë se 
“Biblioteka e Tabakëve” ka një sasi të 
madhe librash (rreth 2000 volume) të 
ndryshme, në gjuhë të huaja dhe shqip, 
të rëndësishme, sidomos për studimin e 
problemeve të orientalistikës dhe kanë 
vlerë edhe për historinë e vendit tonë, 
me qëllim që ato të njihen, të ruhen 
më mirë dhe të vihen në shërbim të 
studionjësve,

 urDhëroi:
1) Materialet e “Bibliotekës së 

Tabakëve” në Shkodër të inventarizohen 
sipas rregullave përkatëse;

2) Kjo punë të kryhet nga një komision 
i veçantë nga Komiteti Ekzekutiv në 
Shkodër, me pjesëmarrjen e Bibliotekës 
Shtetërore Shkodër, e cila duhet ta ketë 
nën kujdestari;

3) Një kopje e inventarëve t`i dërgohet 
edhe kësaj Kryeministrije.

Familjes që ka këtë bibliotekë t'i 
shpjegohet nga kryesija e Komitetit 
Ekzekutiv të Rrethit Shkodër rëndësia dhe 
domosdoshmëria e këtij inventarizimi, 
duke i falenderuar me këtë rast për 
kujdesin që kanë patur në krijimin dhe 
ruajtjen e kësaj biblioteke.

Kryetari i Këshillit të Ministrave 

të republikës Popullore të Shqipërisë

Mehmet Shehu”

Për inventarizimin e librave dhe 
dorëshkrimeve që gjendeshin në 
Bibliotekën e Tabakëve nuk mjaftonte 
vetëm “kontributi” i nënpunësve 
lokalë. Kjo për shkak të specialistëve 
të gjuhëve orientale që nevojiteshin 
për verifikimin e librave. Për këtë u 
angazhua Drejtoria e Përgjithshme e 
Arkivave të Shtetit. Në një relacion të 
shefit të Degës së Organizim-Inspektimit 
të kësaj drejtorie për Kryeministrinë 
dhe Komitetin Qendror të PPSh-së, i cili 
mban datën 30 qershor 1964 thuhet se, 
nga studimi që u ishte bërë në terren 
këtyre materialeve ishte konstatuar se 
ato përbëheshin nga tituj të shumtë. 
Kjo bibliotekë ishte pronë e Hasan 
Tabakut (fetar), trashëguar nga gjyshi i 
tij Jusuf efendi Tabaku (myftiu i njohur i 
Tabakëve), i cili siç thuhej, e kishte krijuar 
këtë bibliotekë 100 vjet më parë. Ajo kishte 
rreth 2000 volume, por nga informacioni 
i mbledhur rezultonte se kishte pasur 
më shumë. Librat i përkisnin gjinive 
të ndryshme, si: teologjisë, historisë, 
letërsisë, filozofisë, jurisprudencës etj. 
Dominonte gjuha arabe, perse dhe turke. 
Në mesin e tyre ndodhej dorëshkrimi i 
Tahir efendi Gjakovës i shkruar në shqip 
me gërma arabe në vitin 1835 dhe dy 
tabela astronomike të Hoxha Hasan 
Tahsinit të botuara nga Universiteti i 
Sorbonës në vitin 1867. 

Nga informacionet e paverifikuara në 
këtë bibliotekë kishte edhe dorëshkrime 
të tjera në shqip, të cilat ishin marrë 
dhe vazhdonin të mereshin nga persona 
të ndryshëm për t'i shfrytëzuar për 
interesat e tyre. Ndërsa në faqet e librave 
(margjinat e tyre), kishte shënime të 
ndryshme për ngjarje dhe personalitete 
politike në Shkodër. 

Kjo bibliotekë kishte qenë në fokus 
jo vetëm të intelektualëve vendas, por 
para vitit 1944 ajo ishte vizituar dhe 
frekuentuar edhe nga studiues të huaj. 
Ajo kishte një vlerë të jashtzakonshme 
për orientalistët dhe specialistët 
e këtyre fushave. Duke u nisur nga 
këto konsiderata, shefi i Degës së 
Organizim-Inspektimit në AQSh kërkoi 
nga Kryeministria dhe KQ i PPSh që 
“Biblioteka e Tabakëve” të merrej nën 
“kontrollin e shtetit”. 

Sipas mendimit tonë, ajo që përbën 
kulturocid, nuk është kujdesi dhe 
kontrolli i institucioneve shtetërore 
të regjimit komunist mbi bibliotekat 
private. Por prishja e këtyre bibliotekave, 
bashkimi dhe magazinimi i tyre me librat 
e bibliotekave të tjera.

Në shekullin XVIII-XIX Shkodra ishte një nga qytetet 
më të zhvilluara të Ballkanit. Përveç aspektit ekonomik 
dhe politik ajo ishte kthyer në një oaz të dijes dhe arsimit. 
Kjo u reflektua disa dekada më pas kur elita politike dhe 
intelektuale e këtij qyteti do të luaj një rol të rëndësishëm 
për rritjen e ndërgjegjes kombëtare dhe mbrojtjen e 
atdheut nga agresionet e njëpasnjëshme.

Halifi dhe Porta e Lartë i 
kushtuan rëndësi të madhe 
tolerancës fetare…

“Organi i zyrës së Ipeshkvisë së 
Kosovës shkruante për periudhën 
osmane se Halifi dhe Porta e Lartë i 
kushtuan rëndësi të madhe tolerancës 
fetare, në kohën kur Evropa mesjetare 
ishte përgjakur në fanatizmin fetar të 
krishterë.

Volteri, edhe si kundërshtar i Islamit, 
pohonte se modeli islam i rregullimit të 
jetës paraqiste shembullin më të mirë 
të tolerancës ndërfetare.

Shumë kohë më parë Patriarku grek 
Michael III (1167-1177) shkruante: ‘Më 
parë do të pranoja një mysliman për 
udhërrëfyes timin në çështje të jashtme, 
se një latin të më dominojë në çështje 
të shpirtit. Sepse, nëse jam nënshtetas 
i myslimanit, së paku nuk do të më 
detyrojë të pranoj besimin e tij…’.

Duke bërë fjalë për tolerancën 
shqiptare në kohën e Perandorisë, 
Kliv Ponting vështronte: ‘Lëvizja 
nacionaliste shqiptare ishte e vetmja 
që drejtohej kundër vendeve si Mali i Zi, 
Serbia, Bullgaria e jo kundër osmanëve.’

Në këtë vështrim, në pyetjen e 
një gazetari, Thierry Fabre tha: ‘Feja 
myslimane u tregua shumë tolerante… 
myslimanët shqiptar nuk përfituan 

kurrë nga statusi i tyre’, se: ‘Perandoria 
otomane – janë Shtetet e Bashkuara 
të Mesjetës’ dhe se: ‘me daljen nga 
perandoria otomane, popujt ballkanikë 
u bënë shovinistë’.

Nisur nga kjo, ne duhet të pyesim 
veten: çka do të kishte ngjarë me 
shqiptarët sikur ‘pushtuesi 500-vjeçar’ 
të ishte cilido shtet i fqinjësisë 
shqiptare, a do të flitej më gjuha shqipe 
në këto anë të Ballkanit? Çfarë ngjau 
me paraardhësit e tyre ilirë në Slloveni, 
Kroaci, Bosnjë, Mal të Zi, Maqedoni, 
Thrakë etj? Pse nuk kishte asnjë shkrim 
shqip para Perandorisë në këto troje? 
…”.

Hajrudin S. Muja, “Në fenë e të parëve”, 
lOGOS-a, Shkup, 2013, f. 33-34.

‘Më parë do të pranoja një mysliman për 
udhërrëfyes timin në çështje të jashtme, se një latin 
të më dominojë në çështje të shpirtit. Sepse, nëse 
jam nënshtetas i myslimanit, së paku nuk do të më 
detyrojë të pranoj besimin e tij…’.

refleKtiM

ju lutem!...
moS më rritni nëpër kaFene, 

S’Dua të burgoSem e të Dëgjoj thaShetheme!...
jam Fëmijë!... kuptojeni këtë!... 

refleKtiM

evans Drishti

përditshmërisë që ju ka mbërthyer 
mendjen dhe shpirtin tuaj… 

Kthehuni në kohë dhe kujtoni ato 
përjetime të forta emocionuese që 
gjallëruan shpirtin e mendjen tuaj kur ju 
erdhi në jetë kjo qenie e shumëpritur…. 

Jeni të detyruar të tregoheni të 
mençur, inteligjentë, mendjemprehtë, 
të arsyeshëm….

Jeni të detyruar 
të “zbrisni” në moshën e fëmijës 

tuaj, 
të rriteni me të në çdo hap të 

përditshmërisë, 
të ushqeheni me të, 
të argëtoheni me të, 
të bashkëbisedoni me të, 
të luani me të, 
të gëzoheni së bashku më shumë se 

të hidhëroheni, 
të qetësoheni së bashku… 
së bashku me të jemi të detyruar 
të lexojmë,
të kuptojmë,  
të qeshim,  
të habitemi,  
të ecim,  
të vrapojmë,  
të notojmë,  
të shpresojmë, 
të kërkojmë, 
e mbi të gjitha 
të krijojmë alternativa të larmishme, 

mundësi të ndryshme që fëmija të 
jetojë në qetësi fëmijërinë e tij të 
mrekullueshme… 

Jemi të detyruar ta zhvillojmë dhe 
ta integrojmë veten në mënyrë që të 
dijmë si ta zhvillojmë dhe ta orientojmë 
fëmijën tonë.

Kujtohuni se në moshën e fëmijërisë 
suaj prindërit nuk bisedonin problemet 
familjare në praninë tuaj, për të 
vetmen arsye që të mos influenconin 
në zhvillimin tuaj psikologjik…

Ka një urtësi në këtë drejtim…
Sikur të dinim vërtet si ta 

shfrytëzonim kohën, 
pasurinë më të vyer që na është 

dhënë në këtë jetë, 
si ta integronim veten
vetëm atëherë do kuptonim se 
ç’peshë ka qoftë edhe një 

frymëmarrje e jona, 
e për rrjedhojë edhe e qenies që 

kemi sjellur në këtë jetë…

Një pamje sa e zakontë aq dhe 
trishtuese, sa e “natyrshme” 
aq dhe tronditëse, sa 

e “pafjalë” aq dhe therrëse dhe 
shpërthyese… 

Lokale të panumërta nëpër rrugët e 
qytetit, që zgjatohen si vagonët e një 
treni të ngelur në shina të ndryshkura 
prej shekujsh…  

Tavolina të tejmbushura, që 
rrethohen nga kërcitjet shurdhuese të 
karrigeve të çajnë veshët e lodhur të 
viktimave të kohës… 

Nëna me fëmijë minorenë, që 
mbartin në prehëra filizat e një kohe të 
re, por që fatkeqësisht rriten në krahët 
e mendjeve të gdhendura keqazi nga 
furtunat e një demokracie hakërryese… 

Vogëlushja, e cila akoma s’e ka 
mbërritur moshën e shumëpritur të 18-
tës, kë zënë për dore shtrëngueshëm një 
“telefon” ku me mendjen e saj tejet të 
brishtë i gëzohet një bote imagjinare 
dhe vizuale që s’mban asnjë lloj peshe… 

Mërzitet me kalimin e minutave, e 
teksa bën sikur luan, e zënë ngushtë, 
hap veshët deri në tejskajshmëri në 
rropatje për të kuptuar se ku ndodhet 
ajo vetë si fëmijë dhe ku ndodhet e 
ëma. Ajo dëgjon biseda nga më të 

habitshmet, më të llahtarshmet, më 
të paimagjinueshmet. Përgojime, 
thashetheme, smirllëqe, akuza nga më 
absurdet, ofendime, abuzime, gozhdime, 
thumbime, dashakeqësi, intriga, 
përbuzje, llomotitje, kërcënime…

E ç’nuk dëgjojnë ato të shkretë veshë 
në atë të mjerë hapësirë mbytëse e 
burgosëse, e gjoja çlodhëse për të 
rriturit!... 

Diku aty ngjitur një vogëlush, sërish 
me një telefon në dorë, i zhytur në 
vetminë e tij sa të pakufijshme po aq 
edhe të pastrehë, me sytë e tejlodhur 
nga vështrimet për orë të tëra në 
rrezatimet verbuese telefonike, tenton 
të ngrejë disi kokën e tij të brishtë për 
të kërkuar vëmendjen e së ëmës, e cila 
ndodhet e mbytur në thashathemnajat 
e panumërta të përditshmërisë…

Tenton të luajë me të ëmën, por më 
kot, dështon… pasi reagimi i së ëmës 
vjen tejet i hidhur, “Hë!... Çfarë ke?!... 
Më lër të qetë të bëj një dorë muhabet!... 
Rri aty dhe mos bëj zhurmë!... 

Po ku është zhurma e fëmijës?!... Për 
çfarë po të “bezdis” vogëlushi!?...

Trishtuese!... Tragjike!... Lemeri e 
vërtetë!... 

Diku më tutje, një tjetër fëmijë, i një 
moshe pak sa më të rritur, e megjithatë 
sërish fëmijë… Kërkon me ngulmim 
përkujdesin dhe vëmendjen e prindërve, 
të cilët kanë marrë në duar telefonat 
dhe kafetë, as që shqetësohen fare për 
vëmendjen që kërkon shpirti që kanë 
sjellë në jëtë… fëmija ulëret… fëmija 
qan… fëmija çirret… fëmija hedh në tokë 
ç’të zë për dore… S’i intereson se ku 

ndodhet, fare, aspak, Ai kërkon vetëm 
një gjë, vëmendjen e prindërve që të 
luajnë dhe të kujdesen për të… Asgjë 
më shumë!... 

Një panoramë e këtillë përsëritet çdo 
orë, çdo ditë, çdo javë e në çdo hapësirë 
të qytetit… 

Syri i fëmijës kërkon të shohë një 
tjetër pamje… 

Syri i fëmijës kërkon të shohë një 
park të këndshëm ku të luajë dhe të 
argëtohet, kërkon të shohë një hapësirë 
të gjerë ku të vrapojë me tërë fuqinë 
që ka… 

Syri i fëmijës kërkon të shohë një 
vend muzeal, një shtëpi karakteristike, 
një vend alpin, një kodër, një fushë, një 
mal, një pyll… 

Syri i fëmijës kërkon të shohë të valë 
deti, një ujë të rrjedhshëm burimi, një 
kro apo një përrua, një det apo një 
liqen… 

Syri i fëmijës kërkon të shohë të 
ketë përreth sa më shumë vogëlushë, 
bashkëmoshatarë me të cilët të luajë, të 
argëtohet, të ndërtojë dhe të zhvillojë 
shpirtin garues… 

Veshët e fëmijës s’duan të dëgjojnë 
bisedat e të rriturve, 

s’duan të dëgjojnë fjalë apo fraza 
kërcënuese, ofenduese, 

s’duan të dëgjojnë fjalë që s’i 
kuptojnë, fjalë që ua lëndojnë mendjen 
dhe shpirtin, 

përkundrazi…duan të dëgjojnë 
vetëm fjalë dashamirëse, përkëdhelëse, 
qetësuese, frymëzuese… 

Zgjohuni o prindër nga rrëmuja e 

menDimi im për namazin...
- Prej gjërave të mrekullueshme të martirit, Sejid Kutub -

Nuk besoj të kem lexuar në jetën time 
ndonjë përshkrim të idesë së faljes së 
namazit në kohën e tij dhe mos vonimit 
të tij nga koha e caktuar, se sa kam lexuar 
prej gjeniut të veçantë Sejid Kutub (allahu 
e mëshiroftë) – Hamza Zouba.

Sejid kutub, në ‘Dhilal’ thotë: 

Mendimi, i cili më bën të 
turpërohem për vonesën e 
faljes së namazit në kohën  

e tij, qëndron në atë, se unë nuk jam 
ai, i cili e ka caktuar kohën e duhur për 
këto namaze.

Allahu është Ai, i Cili e ka krijuar 
këtë univers, që mendjen time ma 
mpin dhe ma shpërndan, thjesht vetëm 
duke menduar për madhështinë e tij, 
për gjerësinë, bukurinë, përsosmërinë 
e shpikjes, krijesat e shumta të 
llojllojshme, begatitë dhe mrekullitë e 
tij; vetëm Ai është, i Cili do nga unë të 
qëndroj përpara Tij, t’i flas dhe t’i lutem.

E, unë çfarë bëj???
Shumë herë e bëjë këtë kohë-takim 

gjënë e fundit të përparësive të mia, 
derisa gati më kalon edhe koha e tij, 
duke vënë përpara tij gjëra të kota të 
pavlera dhe të papërfillshme.

Allahu i Madhëruar më kërkon, 
ndërkohë që unë jam një grimcë, pa 
peshë në universin e Tij të madh, për 
të qëndruar përpara Tij, ndërsa unë jam 
i tretur në absurditetet e jetës dhe në 
bukurinë e saj të zhdukshme. Më kërkon 
vetëm për disa minuta, e unë refuzoj, e 
vonoj, e largoj dhe e shtyj, pastaj i shkoj 

vonë si përherë. A ka dëshpërim më të 
madh se sa kaq?!!

Më thërret i Lartmadhërishmi në një 
takim me dyer të mbyllura mes meje dhe 
mes Tij, unë nevojtari, që kam nevojë 
dhe Ai është i Pasuri (i Panevojshmi) 
Dhuruesi i mirësive, ndërsa unë e kthej 
në takim të hapur të gjithfarë lloje 
mendimesh dhe iluzionesh, i pranishëm 
me trup dhe i munguar me mendje.

Kërkon nga unë të largohem prej çdo 
gjëje për disa minuta të caktuara, që ta 
qetësoj trupin tim, mendjen time dhe të 
shkëputem pak prej zhurmave të jetës, 
angazhimeve të saj dhe t’i drejtohem 
Atij, e askujt tjetër, përveç Tij, në 
ankesat dhe shqetësime (hallet) e mia.

Ai është Krijuesi i Madhërishëm i 
Pasur (i Panevojshëm) për mua, për 
adhurimin tim dhe për kohën time, më 
kërkon për ta dëgjuar zërin tim, e unë 
vonoj, pastaj, ja, unë vij, ose i rënduar 
me përtesë, ose nxitimthi, sikur unë 
po vij përkundër dëshirës sime. Unë i 
pranishmi i munguari.

Ai i Lartmadhërishmi e do atë takim 
të veçantë, ndërsa unë e bëj atë pjesë 
dëgjimi të ftohtë, ushtrime sportive të 
thata dhe mendje shkapërderdhur.

O Zoti ynë, na e fal çdo namaz, që 
nuk i shkon Madhërisë, Hirësisë dhe 
Lartmadhërisë së pushtetin Tënd.

Përktheu nga arabishtja 
dhe përshtati në shqip:

lavdrim hamja

teOlOGJi beSiM

Sureja e jaSinëS
(Kumtesë e mbajtur në promovimin 

e ribotimit të përkthimit të sures Jasin nga Sheuqet boriçi)

ardit ulqinaku, teolog

Të gjitha falënderimet i takojnë 
Allahut, Atij të Cilit dërgoi te 
secili popull pejgamber me 

gjuhën e tyre ashtu që të kuptohen qartë 
shpalljet e Tij. Allahu i Madhëruar ka 
thënë në Kur’anin Famëlartë: “Ne nuk 
kemi dërguar asnjë profet, përveçse në 
gjuhën e popullit të tij, për t’u shpjeguar 
atyre (shpalljet e Allahut).” - (Ibrahim: 4).

Në vazhdën e nismës së thirrjes në 
rrugën e Allahut është edhe përkthimi 
dhe përshtatja e kuptimeve të Kur’anit 
Famëlartë. Pejgamberi (paqja dhe 
begatia e Allahut qofshin mbi të) ka 
thënë: “Ai i cili thërret drejt një vepre 
të mirë, ka për të marrë shpërblimin si 
ai i cili e vepron atë.”1

Gjithashtu, ka thënë: “Më i miri prej 
jush është ai i cili e mëson Kur’anin dhe 
jua mëson atë të tjerëve.”2 E nuk ka 
dyshim se përkthimi dhe përshtatja e 
kuptimeve kur’anore bën pjesë në këtë 
shpërblim të begatë.

Përkthimi i kuptimeve të Kuranit në 
tërësi për çdo popull dhe për çdo gjuhë, 
sigurisht që paraqet një eveniment të 
rëndësishëm, si në rrafshin fetar ashtu 
edhe në atë kulturor e shkencor. Nevoja 
për përkthimin e këtyre kuptimeve në 
gjuhë të tjera përkon me përhapjen e 
islamit dhe shteteve muslimane.

Shumë njerëz e kanë pranuar Islamin 
të ndikuar nga leximi i përkthimeve të 
kuptimeve të Kur’anit, shumë të tjerëve 
u është shtuar besimi dhe dituria rreth 
Islamit, duke medituar rreth kuptimeve 
të Kur’anit sipas përkthimeve të bëra në 
gjuhët e tyre.

Kjo dukuri ka përfitime dhe dobi të 
shumta për islamin dhe muslimanët dhe 
jo vetëm, e ndër më të rëndësishmet 
rendisim:

1-Kryerja e detyr imit dhe 
përgjegjësisë që ka muslimani për 

1. Transmeton Muslimi.
2. Transmeton Buhariu.

tejçimin e thirrjes islame kundrejt 
shoqërisë ku jeton, sepse siç dihet 
muslimani duhet që të jetë një faktor 
përmirësues dhe udhëzues drejt vlerave 
të larta.

2-Vënia në pah e bukurive të 
kuptimeve kur’anore dhe lehtësimi 
i kuptimit të mësimeve të këtij libri 
madhështor.

3-Qartësimi i jomuslimanëve me 
realitetet e Islamit dhe mësimet e tij, 
duke ulur në këtë mënyrë edhe nivelin 
e islamofobisë dhe duke afruar njerëzit 
drejt kësaj feje të bukur.

4-Largimi i dyshimeve dhe shpifjeve 
të pabaza ndaj Kur’anit Famëlartë.

Kur’ani, siç është e njohur, është 
themeli i parë dhe më i rëndësishmi i 
legjislacionit islam, nga i cili burojnë 
mesazhet gjithëpërfshirëse dhe mësimet 
e rregullat ligjore islame.

Kurani është libri që i ka zbritur 

nga joarabët, do të shfaqej nevoja e 
përkthimit të kuptimeve të Kuranit në 
gjuhën e tyre.

Ndikimi i Kur’anit në jetën e 
shqiptarëve është i pranishëm që kur 
zuri fill edhe përhapja e Islamit në 
viset shqiptare. Përkthimi i kuptimeve 
të Kur’anit te shqiptarët edhe pse me 
shumicë muslimane dhe me njohës të 
shumtë të kësaj fushe, ka qenë i vonshëm 
në krahasim me popujt rreth nesh.

Për këtë kanë ndikuar disa faktorë, 
ndër të cilët më kryesorët janë:

1– mungesa e traditës së përkthimeve;
2– mungesa e një alfabeti të 

përbashkët;
3– mungesa e institucioneve 

profesionale (arsimore, shkencore e 
fetare) në viset shqiptare në atë kohë.

Përkthimet e kuptimeve te Kur’anit 
në gjuhën shqipe mund t’i ndajmë në dy 
lloje. Lloji i parë është përkthimi i plotë 
i kuptimeve të Kur’anit, nga Fatihaja 
deri te surja Nas. Në këtë lloj mund të 
përmendim disa prej botimeve, prej tyre: 
përkthimi i Feti Mehdiut i vitit 1985, ai 
i Sherif Ahmetit në vitin 1988, ai i prof. 
Hasan Nahit po ashtu në këtë vit, apo 
gjithashtu edhe “Shpjegimi i kuptimeve 
të Kur’anit të Lartë në gjuhën shqipe” nga 
një grup përkthyesish pranë Darussalam, 
Riad, në vitin 2000.

Lloji i dytë është përkthimi i një 
pjese të kuptimeve të Kur’anit, siç është 
shpjegimi i disa prej sureve të tij. Prej 
këtij lloj mund të përmendim veprat e 
hafiz Ali Korçës dhe hafiz Ibrahim Dalliut. 
I pari kishte botuar përkthimin e disa 
ajeteve dhe dy prej sureve të Kur’anit 
në Shkodër, në vitin 1926, kurse i dyti 
nga viti 1929 deri në vitin 1944, në tre 
vëllime botoi përkthimin e 7 sureve (El-
Bekare deri te El-A’raf) me titull: “Ajka 
e kuptimeve të Kur’ani Qerimit”. Po 
në këtë kontekst bën pjesë edhe libri 
që kemi para nesh “Surja e Jasinës”, e 
përkthyer nga i nderumi Sheuqet Muka 
(Allahu e mëshiroftë).

“Në vargun e krijimtarisë së Sheuqet 
Mukës është për t’u shënuar angazhimi i 
tij si ligjërues që shquhej për thellësinë 
e përmbajtjes, qartësinë e trajtimit, 
bukurinë e natyrshmërinë e paraqitjes 
së fakteve e argumenteve, pasurinë e 
gjuhës e stilin elokuent prej oratori.”: 
do të thonte për të studiuesi Dr. Faik Luli 
(Allahu e mëshiroftë).

Pikërisht për këto shkaqe dhe jo 
vetëm, “Surja e Jasinës” e të nderumit 
Sheuqet Muka (Allahu e mëshiroftë), në 
sesionin shkencor të Kur’anit “Kur’ani 
te shqiptarët”, i mbajtur në Prishtinë, 
në vitin 2005, u cilësua si versioni më i 
kuptueshëm dhe më afër origjinalitetit.

Si shkak kryesor i realizimit të këtij 
përkthimi, ishte kërkesa e Kongresit 
të Parë Musliman, në vitin 1923, për 
hartimin e disa teksteve shkollore rreth 
njohurive fetare. Kjo vepër nuk ishte 
e lehtë për tu realizuar, por tematikat 
që përfshinte surja Jasin, ku mund të 
përmendim origjinën e njeriut, shkakun 
e krijimit të tij dhe po ashtu përfundimin 
e tij, pushtetin e pafund të Allahut të 
Madhëruar, Ditën e Gjykimit ku krijesat 
kanë për të dhënë llogari para Sunduesit 
të botëve dhe drejtimin e njeriut drejt 
udhëzimit hyjnor e tematika të tjera 
të cilat ceken në këtë sure, u bënë 
shkak për t’ia lehtësuar sadopak punën 
përkthyesit. Këtu shpalosen dëshirat 
dhe aspiratat e të nderumit Sheuqet 
Muka (Allahu e mëshiroftë) për tu bërë 
një faktor përmirësues dhe udhëzues 
në shoqërinë ku jetonte dhe jo vetëm. 
Në momentin kur ai i drejtohet me 
modesti medresesë së atëhershme 
dhe nxënësve të saj, tregohet dëshira 
e madhe që kishte për të ecur para 
thirrja islame. Gjithashtu aty ai nxjerr 
në pah largpamësinë e tij në mënyrat 
e ndryshme që mund të përdoren për 
të ecur para drejt dijes islame dhe 
praktimit të saj. Ai na tregon se me anë 
të këtyre projekteve ne si muslimanë 
largojmë akuzat e pabaza ndaj Islamit, 
duke u bërë shembull konkret i së mirës 
në vendin ku jetojmë. Në këtë kontekst ai 
merr si shembull Andaluzinë islame, një 
ndër mrekullitë e asaj kohe. Pra, na afron 
dhe qartëson idetë e tij me shembuj të 
prekshëm ashtu që të rriten aspiratat e 
muslimanëve për arritjen e suksesit në 
këtë drejtim.

Librin e tij e shkroi në dialektin gegë, 
me një gjuhë të pastër e të kuptueshme 
për të gjithë. Në këtë libër është 
mbështetur në përkthimin e kuptimeve 
të Kur’anit që ka bërë Smajl Hakiu 
(Allahu e mëshiroftë). Për të sqaruar disa 
pika që kërkonin shpjegim, përkthyesi 
përdorte fusnota në mënyrë të shkurtuar, 
gjë që tregon se ai synonte që lexuesi 
të kuptonte qartazi tekstin e përkthyer.

Në përfundim e lusim Allahun e 
Madhëruar që këtë vepër të tijën ta ketë 
pranuar, të sinqertë për hir të Tij, e ta 
ketë shpërblyer me xhenetet e Tij.

“ti e Shpëtove veten tënDe në kohë!”

Për të reflektuar, sidomos 
grabitësit dhe shkelësit e 
vakëfeve, përfshi drejtuesit 

e instaluar të institucioneve që nuk 
bëjnë atë që kanë për detyrë të bëjnë, 
a kushdo që ka prekur çfarë nuk është e 
tij dhe vazhdon të zhytet në haram, deri 
një ditë, kur harami ia nxin jetën, brez 
pas brezi dhe ajo që ka grabitur (duke 
mos qenë kurrë më parë, pronë e tij), i 
del për hundësh!

I ngrati njeri, sa shumë e rren 
interesi, sa keq i bën llogaritë, sa pak 
mendon për atë që vjen..!

Të jetosh si grami, mund të të 
pasurojë materialisht, përkohësisht, por 
në në të vërtetë, të zhvesh nga dinjiteti 
dhe esenca e qenies NJERI!

Të luftosh me këtë lloj, është xhihad 
i shenjtë!

 “Ti e shpëtove veten tënde në kohë!”
Po lexoja disa nga shënimet e Dr. 

Ratib Nabulsit. U ndala tek një ngjarje 
reale, diku në rrethinat e qytetit Xheda. 
Një histori e shkurtër me një mesazh të 
madh. Po e sjell në shqip për ju:

 “Jetonte një beduin në veri të 
Xhedas, në Arabi Saudite. Ai posedonte 
një tokë të madhe, pronë e trashëguar. 
Kur qyteti nisi të zgjerohej, projektet 
mbërritën deri në kufijtë e pronës së 

tij. Kështu, beduini vendosi ta shiste 
pronën. Iu drejtua një agjensie, pronarët 
e së cilës ishin shumë të djallëzuar. Ia 
blenë për çerekun e vlerës reale.

Mbi atë pronë, nisën të ndërtonin një 
godinë të lartë. Ishin tre ortakë. I pari i 
tyre, u rrëzua nga lartësitë e ndërtesës, 
vdiq. I dyti, vdiq i shkelur nga një 
makinë, në një aksident të dhimbshëm.

I treti, e kuptoi se vdekja e dy 
ortakëve të tij ka lidhje me mashtrimin 
ndaj beduinit, prandaj vendosi ta 
kërkonte. Pas gjashtë muajsh kërkim, e 
gjeti zotërinë dhe i dha edhe treçerekët 
e shumës nga vlera reale e pronës së tij.

Beduini i tha një fjalë: “Ti e shpëtove 
veten tënde në kohë!”

Morali i ngjarjes: Sado që zemra e 
njeriut rreh dhe sado që është akoma 
gjallë, ai e ka në dorë ta shpëtojë veten 
e tij!”

Këtë mesazh dua t’ia drejtoj krejt 
atyre që abuzojnë me vakëfet e shenjta 
të muslimanëve, në një mënyrë a 
një tjetër; herë me zaptim, herë me 
mashtrim, herë ashtu e herë kështu: 
SHPËTOJENI VETEN SA JENI NË KOHË!

Duaja e atij që i është bërë padrejtësi, 
nuk ka perde!

imam muhamed b. Sytari
Myfti i Zonës Shkodër

Sado që zemra e njeriut 
rreh dhe sado që është 

akoma gjallë, ai e ka në dorë 
ta shpëtojë veten e tij!

 “
pejgamberit Muhammed (paqja dhe 
begatia e Allahut qofshin mbi të) në 
gjuhën arabe në shekullin e 7, dhe 
paraqet shpalljen e fundit nga Allahu 
i Madhëruar. Mirëpo, me përhapjen 
e fesë islame dhe pranimin e Islamit 

Shumë njerëz e kanë pranuar 
Islamin të ndikuar nga leximi 
i përkthimeve të kuptimeve të 
Kur’anit, shumë të tjerëve u 
është shtuar besimi dhe dituria 
rreth Islamit, duke medituar 
rreth kuptimeve të Kur’anit 
sipas përkthimeve të bëra në 
gjuhët e tyre.

kryeqyteti, çerkesk

Xhamia e madhe, çerkesk

Karaçaj-Çerkezia, zyrtarisht 
Republika Karaçaj-Çerkeze, 
është njëra nga republikat ruse 

që gjendet në Kaukazin e Veriut. Ky vend 
kufizohet me krahinën e Stavropol-Krai 
në verilindje, me Republikën Kabardino-
Balkare në juglindje, Gjeorgjinë 
(përfshirë Abkhazinë) në jug dhe 
perëndim, dhe me Krasnodar- Krai në 
perëndim dhe veriperëndim.

Karaçaj-Çerkezia ka një sipërfaqe 
prej 14,277 km2, dhe një popullsi prej 
469,865 banorësh (regjistrimi vitit 2021).

Çerkesk është qyteti më i madh dhe 
kryeqyteti i republikës. Qytete të tjera 
të rëndësishme janë Uçkulan, Teberda, 
Zelençuk dhe Karaçajevski.

gjeograFia
Republika Karaçaj-Çerkeze ndodhet 

në shpatet e Kaukazit veriperëndimor, 
në zonën e stepave malore dhe pyjeve 
gjetherënëse, dhe shtrihet 140 kilometra 
nga veriu në jug, dhe 170 kilometra nga 
lindja në perëndim. 

Malet mbulojnë 80% të territorit të 
republikës. Mali Elbrus (5,642 metra), 
i cili është maja më e lartë në Kaukaz, 
ndodhet në kufirin e republikës me 
Kabardino-Balkaria. Vendi është i 
pasur me burime ujore, pasi 172 lumenj 
rrjedhin nëpër territorin e tij, ku më të 
mëdhenjtë janë lumenjtë Kuban, Bolshoi 
Zelençuk, Urup, Laba, etj. Ky vend ka 
gjithashtu rreth 130 liqene malore me 
origjinë akullnajore dhe një bollëk 
burimesh minerale.

Tokat janë kryesisht të zeza pjellore 
dhe pyjore. Në pyje dhe në malësi janë 
të ruajtura flora dhe fauna e pasur. 
Në territorin e republikës ka një sërë 
territoresh natyrore të mbrojtura, 
përfshirë Rezervatin Teberdinsky dhe 
pjesë të Rezervatit Kaukazian.

klima
Klima e Karaçaj-Çerkezisë është e 

moderuar, me dimër të shkurtër dhe 
verë të gjatë, të ngrohtë dhe të lagësht. 
Temperatura mesatare e janarit është 
-3,2°C, dhe temperatura mesatare 
e korrikut është +20,6 °C, kurse 
temperatura më e lartë në vend arrin 
në +43 °C, dhe më e ulëta në -29 °C. 
Reshjet mesatare vjetore variojnë nga 
550 milimetra në fusha, deri në 2500 
milimetra në male.

ekonomia
Territori i Karaçaj-Çerkezisë mund të 

ndahet në dy rajone ekonomike, ku në 
veri janë më të zhvilluara prodhimi kimik, 
inxhinieria mekanike dhe industria e 
lehtë, kurse në jug më karakteristike janë 
industria nxjerrëse e naftës, përpunimi i 
drurit dhe blegtoria.

Turizmi, alpinizmi (në jug të 
republikës) dhe aktivitetet turistike 
(vendpushimet e Dombaj, Arkhiz, 
Teberda,etj) janë gjithashtu të një 
rëndësie të madhe për ekonominë e 
vendit.

Bujqësia përbën më shumë se 40% 
të PBB-së (GDP), dhe më shumë se 
gjysma e popullsisë jetojnë në zonat 

numër  të madh të hidrocentraleve. Atje 
ndodhen dy prej tristacioneve më të 
mëdha energjetike të disponueshme në 
Rusi.

Nëntoka është e pasur me  qymyr, 
granit, mermer, xehe të ndryshme dhe 
argjila. Në Karaçaj-Çerkezi  gjenden 
shumë burime termale dhe ka rezerva 
të mëdha të ujërave minerale shëruese.

gjuha
Republika e Karaçaj-Çerkezisë ka 

pesë gjuhë zyrtare: karaçaj-balkariane, 
çerkeze (kabardiane), rusisht, abaza dhe 
nogai.

Karaçaj -Balkarianët përdorën alfabetin 
arab deri në vitin 1920, pastaj deri në 
vitin 1936 alfabetin latin, dhe nga viti 
1936 ata u detyruan të përdorin alfabetin 
cirilik.

Sa i përket gjuhës çerkeze,ajo bën 
pjesë në grupin e gjuhëve kaukaziane 
adige-abkaze. Çerkezishtja ka pesëdhjetë 
e katër tinguj, shumica e të cilëve janë 
bashkëtingëllore, të bazuara në një 
histori të gjatë, fjalor të pasur dhe 
kulturë, dhe është shkruar me alfabete 
të ndryshme në të kaluarën, fillimisht 
në arabisht, pastaj në latinisht, dhe 
pas viteve 1936-1938 filloi të shkruhet 
në alfabetin cirilik. Shumë e zhvilluar 
është edhe tradita e letërsisë gojore e 
çerkezëve, e cila filloi me epikën e Nartit, 
e cila daton në vitin 3000 para erës sonë.

Feja
Sipas një sondazhi të vitit 2012, 

64% e popullsisë së Karaçaj-Çerkeziai 
përmbahet Islamit, 13% Kishës 
Ortodokse Ruse, 2% besimit vendas, dhe 
pjesa tjetër u përkasin besimeve të tjera.

hiStori
Karaçajtë: Janë paraqitur mendime të 

ndryshme për origjinën e komuniteteve 
Karaçaj-Balkariane, megjithatë 
studimet historike, antropologjike dhe 
sociolinguistike tregojnë se Hunët, 
Bullgarët, Khazarët dhe Kipçakët turq 
përbëjnë elementin kryesor të këtyre dy 
komuniteteve. Megjithatë, është e sigurt 
se edhe grupet e tjera etnike që jetojnë 
në rajon kanë pasur ndikim në formimin 
e tyre. Karaçajtë dhe Balkarianët, të 
cilët e quajnë veten Tavlu (nga mali), 
konsiderohen si një komunitet i vetëm 
për sa i përket gjuhës, zakoneve, fesë, 
organizimit shoqëror, folklorit, letërsisë 
dhe historisë. Karaçajtë jetojnë në 
njërën anë të malit Elbrus, dhe Balkarët 

jetojnë në anën tjetër. Përveç ndarjes 
gjeografike, mes këtyre dy komuniteteve 
nuk ka ndonjë dallim të madh. Balkarët 
jetuan së bashku me Karaçajtë në rajonet 
Bashan dhe Çerek, në lindje të malit 
Elbrus, deri në shekullin e 16-të. Pas 
luftës së tyre me kabardianët, Karaçajtë 
migruan në perëndim të malit Elbrus, në 
luginën e lumit Kuban dhe u ndanë nga 
pjesa tjetër më e madhe e popullsisë.

Çerkezët vetë-identifikohen si Adighe. 
Thuhet se emri rrjedh nga “Atighe”, që 
do të thotë “i lartë, në lartësi”, për të 
nënkuptuar malësorin, pasi populli 
çerkez ka jetuar në male dhe pranë 
maleve për mijëra vjet.

Në fund të Luftës osmano-ruse (1828-
1829), Perandoria Osmane, e cila humbi 
tokat e saj në Kaukaz, me Traktatin 
e Edirnesë, hoqi dorë nga të drejtat e 
saj mbi çerkezët, në favor të Rusisë. Në 
përpjekje për të ndërprerë marrëdhëniet 
e çerkezëve me botën e jashtme 
nëpërmjet Detit të Zi, rusët ndërtuan 

fortesa në brendësi të vendit. Në vitet 
1820, lëvizja kundër rusëve u shfaq në 
Dagestan dhe Çeçeni, edhe çerkezët bënë 
të njëjtën gjë, dhe e vazhduan luftën e 
tyre për liri... Në vitet 1861-1864, rusët 
pushtuan tokat e fiseve çerkeze Abzeh, 
Shapsug dhe Ubikh, dhe popullsia e 
tyre u informua se do të internoheshin 
në viset e brendshme të Rusisë si robër 
lufte nëse nuk do të vendoseshin në zona 
të caktuara përgjatë lumit Kuban brenda 
një muaji, ose nuk do të migronin në 
tokat Osmane. 

Sipas studiuesve, mërgimi i detyruar 
i çerkezëve, të cilin rusët e kishin 
planifikuar që nga viti 1857, është lëvizja 
e parë e spastrimit etnik në historinë 
moderne. Numri i njerëzve të këtij 
komuniteti që u internuan dhe migruan 
në tokat osmane mes viteve 1858 - 1878 
thuhet të jetë nga 1.200.000 deri në 
1.500.000 persona. Shteti osman krijoi 
Komisionin e Emigrantëve më 16 Janar 
të vitit 1860. Çerkezët u vendosën në 
Stamboll, Rumeli, Anadoll dhe Siri...
Emigrimi nga Kaukazi vazhdoi deri në 
vitet 1910.

Pas përmbysjes së carizmit, në vitin 
1918 çerkezët së bashku me popujt e 
tjerë të Kaukazit të Veriut themeluan 
Republikën e Unionit të Malësorëve të 
Kaukazit të Veriut, por në vitin 1921 ata 
u pushtuan nga forcat ruse sovjetike, të 
cilët e transformuan atë në Republikën 
Socialiste Sovjetike Autonome Malore. 
Në vitin 1922, RSSAM u nda në rajonet 
autonome: Karaçaj-Çerkezia, Kabarda-
Balkaria, Osetia Veriore, Ingushetia 
dhe Çeçenia. Më 26 Prill të vitit 1926, 
Rajoni Autonom Karaçaj-Çerkezia u 
nda në Rajonin Autonom të Karaçaj, 
Qarkun Kombëtar Çerkez, dhe qarqet 
Batalpashinski dhe Zelençukski. Në 
vitin 1943, karaçajtë u dëbuan në Azinë 

rurale. Bujqësia është burimi i vetëm i të 
ardhurave për 80% të popullsisë rurale 
të republikës. Ata kultivojnë drithëra 
(grurë, misër), kultura industriale 
(panxhar sheqeri, luledielli), kultura 
foragjere, patate, perime dhe kunguj 
dimri. Janë të zhvilluara frutikultura 
(mollë, dardhë, kumbull, qershi, 
pjeshkë), blegtoria (prodhimi i mishit 
dhe qumështit), mbajtja e shpendëve 
dhe mbarështimi i kuajve.

Një sektor i rëndësishëm i ekonomisë 
së vendit është prodhimi i energjisë 
elektrike, pasi Karaçaj-Çerkezia ka një 

Karaçajtë flasin gjuhën karaçaj-
balkariane, e cila i përket familjes së 
gjuhëve turke. Karaçaj -Balkarianët 
kanë dy dialekte kryesore: Karaçaj-
Baksançekem dhe Balkar, dhe gjuha 
letrare moderne Karaçaj -Balkariane 
u formua nga kombinimi i këtyre 
dy dialekteve. Fjalori ka ndikimin e 
gjuhëve kaukaziane, persiane, arabe, 
persiane dhe ruse. Sidomos që nga 
koha e komunizmit, ndikimi i rusishtes 
është rritur, pasi rusishtja ka qenë gjuhë 
shtetërore dhe gjuha Karaçaj -Balkariane 
nuk ishte e përfshirë në arsimin e lartë. 

bOta iSlaMe

11

kryeqyteti, çerkesk

Qendrore dhe Kazakistan, me pretekstin 
se kishin qenë “bashkëpunëtorë” 
të Gjermanisë naziste. Pjesa jugore 
e Rajonit Autonom Karaçaj iu dha 
Gjeorgjisë (si qarku Kluhorski), dhe 
pjesa më e madhe e mbetur iu dha 
Stavropolit. Më 12 janar të vitit 1957, pas 
rikthimit të Karaçajve në tokat e tyre, 
Rajoni Autonom Çerkez u shndërrua në 
Rajonin Autonom Karaçaj-Çerkezia. Më 
21 prill të vitit 1992, ky rajon u shpall 
si “Republika Karaçaj-Çerkezia”, por si 
pjesë e Federatës Ruse.

Si erDhi iSlami 
në karaçaj-çerkezia
Islami mes çerkezëve filloi të hynte 

në shekullin e 15-të, atëherë kur osmanët 
arritën në rajon, dhe u përhap gjerësisht 
në çerekun e fundit të shekullit të 20-të. 
Xhamitë  filluan të ndërtohen në rajon. 
Tempujt ku paganët dhe të krishterët 
kryenin adhurimet e tyre në të kaluarën, 
u kthyen në xhami. Në gjysmën e parë 
të shekullit të 18-të, Islami u përhap 
në mesin e çerkezëve si rezultat i 
përpjekjeve të Kazanoko Jabağ, Ferah 
Ali Pashës, Haxhi Is’hak Abuk dhe falë 
punës së Shtetit Osman. 

Kazanoko Jabağ, i cili bëri të mundur 
që fisnikëria dhe populli i thjeshtë në 
Kabardanë fqinje të konvertoheshin në 
Islam, prezantoi traditat e përshtatshme 
për Islamin si “adete” në jetën shoqërore 
të njerëzve, eliminoi të kundërtat dhe 
ishte pionier në themelimin e gjykatave 
të sheriatit. Megjithatë, pjesa më e 
madhe e meritës për përhapjen e Islamit 
mes çerkezëve i takon Ferah Ali Pashës. 
Kalaja Anapa, të cilën ky  e ndërtoi, u 
bë qendra e aktiviteteve fetare mes 
çerkezëve. 

Në vitin 1784, xhamitë u ndërtuan 
në tokat e fiseve çerkeze Temirgoj dhe 

Bjedağ. Në vitin 1785, u krijua Gjykata 
Islame e Anapa-s. Në shekullin e 18-të,  
Haxhi Is’hak Abuk, më i famshmi nga 
dijetarët vendas në fund të shekullit, 
i cili dinte turqisht, arabisht dhe 
persisht, arriti t’i konvertonte fisnikët 
në Islam. Ai trajnoi studentë që dinin 
arabisht dhe turqisht, themeloi gjykata 
fetare, dhe bëri përpjekje të përkthente 
Kuranin në gjuhën çerkeze. Në fillim të 
shekullit të 19-të, përtej lumit Kuban 
gjendeshin tetëdhjetë xhami, imamët e 
të cilave ishin emëruar nga Stambolli, 
dhe dyzet shkolla, numri i nxënësve të 
të cilave shkonte nga gjashtëmbëdhjetë 
në gjashtëdhjetë. Librat atyre u vinin nga 
Stambolli.

Sa u takon karaçajve, diku në shekullin 
e16-të, vendi i tyre ra nën dominimin e 
princave të Kabardas. Khanati i Krimesë 
pretendonte juridiksionin nominal 
mbi pjesën më të madhe të Kaukazit 
veriperëndimor dhe, përkatësisht edhe 
mbi territoret Karaçaj, deri në fundin e 
tij (në vitin 1782). Konvertimi në Islam 
i këtij rajoni u bë gradualisht, duke 
marrë vrull gjatë shekujve të 18-të dhe 
19-të. Karaçajtë sot janë pothuajse 
ekskluzivisht myslimanë.

Gjatë sundimit të Bashkimit Sovjetik 
komunist mbi këto republika, adhurimi 
dhe edukimi fetar u ndaluan. Ndërtesat 
fetare u shkatërruan. Xhamitë e reja u 
ndërtuan vetëm pas viteve 1990.

Sot, pothuajse të gjithë çerkezët dhe 
karaçajtë janë myslimanë sunitë.

Përgatiti:
msc. arta ujkaj, teologe

_______________________________
https://en.wikipedia.org
https://islamansiklopedisi.org.tr
https://russiatrek.org
https://www.britannica.com

pejgamberi (a.s) ka thënë...

“

“

(transmeton buhariu në edebul-Mufred)

ibn omeri (r.a) tranSmeton, 
Se ka Dëgjuar pejgamberin (a.S) 

Duke thënë:

Sa e sa komshiu 

do të jetë i varur 

prej komshiut të tij 

në ditën e kiametit!

Thotë: O Zot im, 

ky ma ka mbyllur 

derën e tij dhe ma ka 

ndaluar ndihmën!

KurSet VerOre 2023

mbyllet me SukSeS kurSi veror “buz’qeSh” 2023

Në Xhaminë “Ebu Bekër”, 
gjatë muajve korrik-gusht u 
zhvillua kursi veror për fëmijë 

“Buz’qesh” 2023.
Ashtu si vitin e kaluar Myftinia 

Shkodër arriti që edhe këtë vit të 
gërshetoi me sukses edukimin islam me 
argëtimin.

Qëllimi kryesor i këtij kursi veror 
intensiv, krahas argëtimit të fëmijëve 
ishte edukimi i këtyre shpirtrave të bukur 
me dashurinë e Allahut dhe të Dërguarve 
të Tij. Si dhe orientimi i tyre në harmoni  
me qëllimin e krijimit të tyre.

Kujtojmë, se gjatë kursit veror, që 
zgjati plot 3 javë dhe që u mbajt në 
mjediset e brendshme dhe të jashtme 
të xhamisë “Ebu Bekër”, janë zhvilluar 
veprimtari edukative,  kulturore, piknikë, 
koktejl, aktivitete kreative përmes artit, 
lojëra zbavitëse, etj.

Buz’qesh 2023 është ndërtuar si një 
strukturë dhe mision në vetvete, duke 
marrë në konsideratë nevojat e fëmijëve 
në një fazë të rëndësishme të zhvillimit 
të tyre. Këtë vit përkrah lojës argëtuese.

 “Buz’qesh 2023” u fokusua në 
mësimin e “Historive të Profetëve”, në 
të cilin u arrit të ndërthurej njohuritë 
teorike me rrëfimin vizual artistik. Çdo 
histori Profeti krahas rrëfimit, u ilustrua 
edhe me anë të një filmi vizatimor 
përkatës. Përtej kësaj në fund të çdo 
rrëfimi, fëmijët me ndihmën e mësueses 
së art-dizanjerit arritën të ilustronin çdo 
rrëfim me anë të një punimi artistik që 
simbolizonte veçorinë dalluese të secilit 
Profet.

Një rëndësi e veçantë i është kushtuar 
edhe argëtimit dhe zbavitjes së fëmijëve, 
ku të gjitha lojërat e zhvilluara janë 
përzgjedhur dhe realizuar nga ana e 
psikologes dhe asistenteve të saj.

Teologu Arben Halluni, drejtuesi i 
arsimit, pranë Myftinisë Shkodër, gjatë 
takimeve dhe vizitave të tij ka falënderuar 

bashkëpunimin e teologes  znj. Zamira 
Bushati, koordinatore dhe realizuesen e 
këtij projekti, psikologen Almeda Tusha 
dhe art-dizanjeren Remla Dibra, por 
edhe asistentet vullnetare, studentet 
e palodhura Sharuana Myselimi, Aisra 
Myselimi dhe Shejla Sokoli,  të cilat bënë 
të mundur realizimin e këtij projekti të 
dobishëm.

Me SHKaS... Me SHKaS...

vera – Stina e zjarreve Dhe njeriu pa “zot”
(Një esse për zjarret që kanë pushtuar globin tokësor)

bajram Xhafa, historian

të zbatojë ligjet e Zotit) në tokë”, ata 
thanë: “A do të vësh atje dikë që do të 
bëjë çrregullime e do të derdhë gjak në 
të, ndërkohë që Ne të madhërojmë, të 
lavdërojmë dhe të lartësojmë ashtu si të 
takon Ty?!”. Ai tha: “Unë di atë që ju nuk 
e dini” (Bekare – 30). I Plotfuqishmi 
caktoi si mëkëmbës  të Tij në tokë 
njeriun.

“S’ka gjë mbi dhé që nuk tregon 
mjerimin e njeriut dhe njëkohësisht 
edhe mëshirën e Zotit; sa pafuqinë e 
njeriut pa Zot, aq edhe fuqinë e njeriut 
me Zot”, shkruan kimisti francez Blaise 
Pascal (1623-1662). Zjarret i vënë vetëm 
“njerëzit pa Zot”. Ata kanë “trimërinë” 
dhe papërgjegjësinë. 

Edhe Albert Einstein në një mbledhje 
shkencëtarësh në Shtutgart më 1948 
ka thënë: “Problemi i vërtetë qëndron 
në zemrën dhe në mendjen e njeriut. 
Ajo që ne na tremb, nuk është fuqia e 
eksplodimit të bombës atomike, por 
fuqia e ligësisë së zemrës së njeriut, 
fuqia eksplozive e saj për të keqen. Në 
emrin e Zotit, (në arabisht përkthehet:  
“Bismilahi”) nëse ju ATIJ i besoni, 
merreni ju ATË me seriozitet, zotëroni 
dhe zbutni zbulimet shkencore; nëse jo, 
ne jemi të humbur”.

Fuqia e ligësisë së zemrës së njeriut, 
fuqia eksplozive e saj në të keqen është 
në limitet e katastrofës planetare. Me 
këtë revan që ka marrë njeriu “pa Zot”, 
një ditë do të gjendet një “i krisur” që 
ta shkrepi edhe mekanizmin e bombës 
nukleare, sepse atë sekret tashmë e kanë 
shumë duar dhe nuk është e vështirë të 
përgatitet edhe një alibi që krimin për 
shkrepjen e parë e ka e bërë “dikush 
tjetër”. Por edhe pa bombën atomike, 
punën e saj po e kryejnë njerëzit me 
zjarret që po i venë planetit. 

Tashmë çdo vit, pa filluar mirë vera, 
zjarret u bënë rituale të zakonshme. 
Vera e vitit 2023 qe kampione dhe çdo 
vit që pason, zjarret janë në ngritje, 
kreshendó. Jemi në fund të gushtit 2023. 
Zjarret vazhdojnë shkrumbojnë e të 
përzhisin globin. U dogj edhe Kanadaja 
(dhe vazhdon të digjet) që mbushi 
atmosferën me tymrat dhe gazrat e 
helmatisur. SHBA – ja po e po, si çdo 
vit. Edhe ishujt Havaj mes Oqeanit të 
Madh u shkrumbuan. Spanja, Greqia e 
“zotit” sivjet la nam me zjarret. U tha 
se mbi 80 % e tyre ishin të vëna nga 
dora e njeriut. 

Mirë se ne shqiptarët u bëmë lanet 
dhe po korrim me sukses frutet e 
ateizmit e të shejtanërisë komuniste 
dhe nuk kemi frikë as nga Zoti dhe as 

nga mbreti, por grekët e kulturuar e 
besimtarë të fortë të “Jezusit” pse nuk 
frenohen ndopak nga mëshira ndaj 
gjallesave të pavetëdijshme dhe ndaj 
viktimave besimtare. “O populli im, 
ç’është kjo, unë ju thërras në shpëtim, 
ndërsa ju më thërrisni në zjarr?! (Kur'an, 
El-Gafir – 41).  

Im atë rahmet pastë, ishte punëtor i 
madh. Pak, edhe tamahqar. Dikur ishte 
zakon që drutë e dimrit t’i siguronim 
pasi mblidhej vjeshta, kryheshin edhe 
dasmat dhe njerëzit futeshin në dimër 
rreth votrës familjare. Punët bëheshin 
me rend e me sirá. Por baba im 
ndërroi rendin, mbase u cyt nga vrulli 
i “lëvizjeve revolucionare”. Filloi t’i 
afrojë drutë e dimrit qysh në pranverë. 
Grumbullonte kërcunj e dru në një anë 
të avllisë dhe priste dimrin serbes, pa 
frikë. 

- O njeri (në Dibër gratë nuk i 
thërrasin burrat në emër), ndërhynte 
nana me një lloj zemërate të përmbajtur! 
Mos i pre drutë tash në pranverë kur ata 
çelin, shpërthejnë lastarë e lëngëzojnë 
se ngarkohesh me gjynah. Edhe bimët 
qajnë si njerëzit, do të të shpjakin 
(paralizojnë). Ç’do punë ka vaktin e 
vet, o njeri.

Kur engjëlli i asaj dynjaje ia 
dërgoi selamet, im atë e gjykoi si të 
padobishme atë praktikë për sigurimin 
e druve. Ç’është e vërteta edhe fuqia 
e la. Vëllai porositi një makinë dru, të 
cilat i solli në oborr. Im atë u bë kurioz 
për t’i parë. – Më mbani pak për krahësh 
dhe më nxirrni në oborr t’i shohë pak ato 
dru. Kur i pa trupat e ahut të sharruar 
mirë e bukur si kallëpë djathi që mund 
të çaheshin lehtësisht e të gatshëm 
vetëm për tu futur në sobë, pati një 
refleksion të dhimbshëm: - Ah, paska 
qenë gabim. Siç duket iu kujtua fjala 
e urtë turko-osmane “Tamaqari, çuk 
zarari”, e përdorur rëndom edhe në 
Dibër. Apo ndoshta ajo shprehja tjetër 
orientale, e saktë dhe aq e qëlluar: “Pak 
tamah, shumë zian (dam), shumë tamah, 
krejt viran (i rrënuem, shkret)”. 

Virani më i madh dhe më i 
rrezikshëm për njeriun është “njeriu 
pa Zot”, siç u bënë shqiptarët ateistë, 
“zotat e rrejshëm” që kanë pushtuar 
botën, kriptobesimtarët e qafirët që 
me aq mendjelehtësi i vënë zjarrin 
edhe planetit. Më mirë këtë sëmundje 
e shprehu një i ri, i cili pasi i kishte 
vënë flakën një pylli, tha se dola të 
argëtohem duke parë njerëzit të rendin 
për ta shuar zjarrin. Përtej ironisë, ky 
është mallkimit e vetëmallkimit.  

Njëherë Sulejmani (a.s) e kishte 
nxjerrë popullin për të bërë 
duanë e shiut. Atje ishte një 

milingonë e cila bënte dua dhe lutej në 
këtë mënyrë: “O All-llahu im! Unë jam 
një krijesë nga krijesat e Tua. Edhe po 
të na vadisësh me shiun Tënd, edhe po 
të na shkatërrosh me thatësirën Tënde, 
ne përsëri jemi nevojtarë për rizkun 
Tënd…”. 

Pasi e dëgjoi këtë, Sulejmani (a.s) iu 
drejtua popullit duke i thënë: “Kthehuni 
mbrapsht. Patjetër që juve ju dërgua 
shi me anë të duasë së dikujt tjetër 
(milingonës). Të bindur se duaja e tyre 
para Zotit (xh.sh), ashtu siç u kuptua 
nga Hazreti Sulejman, është njëlloj e 
vlefshme sa dhe ajo e milingonës, u 
kthyen. Dhe ashtu ngjau.

Një pasdite gushti të 2021, nga 
Shkodra shkova familjarisht për të 
pirë një kafe në Velipojë, për t’i bërë 
“ibadet” votrës sonë familjare. Në kthim 
për Shkodër, aty në buzëmbrëmje, që 
nga makina vura re në kodrat e Velipojës 
përballë nesh, një vatër tymi, e cila 
shpejt u shndërrua në zjarr. Pastaj një 
vatër e dytë e më pas një e tretë. Midis 
gjelbërimit të dendur të pyllit tre vatra 
zjarri. Zjarri i sapo vënë dukej qartë se 
ishte dora e njeriut. 

Para se të niseshim, në televizor 
pamë një kronikë televizive për zjarret 
që kanë pushtuar botën dhe lindi një 
diskutim. Djali im, i cili ka një shkollim 
juridik dhe ndjeshmëri të lartë për të 
drejtën tha me një shpirt revolte se këta 
që vënë zjarrin duhen dënuar jo vetëm 
për djegien e pyllit, por dhe si kriminelë 
për masakrat ndaj gjallesave të Tij.

Ato janë viktimat e para më të 
pafajshme. Krimi është i shumëfishtë 
Njeriu e gjen dermanin, por kafshët 
e pyllit nuk mund të orientohen në 
përpjekjen për t’i shpëtuar rrezikut 
të shfarosjes. Kur flitet për pasojat, 
në gjuhën gazetareske thuhet se nga 
zjarret prishet ekuilibri biologjik, 
ekosistemi i natyrës etj, etj, të cilat 
janë terma abstrakte për dëgjuesit dhe 
kështu ulet shumë ndjeshmëria dhe 
përgjegjshmëria njerëzore për dëmet 
nga zjarret dhe e pasojat e tyre.

Pikërisht në mugëtirën e mbrëmjes, 
kur gjallesat e Zotit, të ngopura apo të 
pangopura, struken në folezën e tyre, 
në habitatin e vet bashkë me të vegjlit 
e tyre, rrethuar me dashurinë që edhe 
atyre ua fal Zoti Bujar, i dorëzohen natës 
në qetësinë e saj. Dremisin a rënkojnë, 
kuisin a lëngojnë, luten e falen edhe 
ata sipas mënyrës së tyre duke marrë e 
dhënë sinjale që njerëzit nuk i kuptojnë.

Në suren Ihlas, ajeti 2, Allahu 
urdhnon e thotë: Allahu është Absoluti, 
të Cilit i përgjërohet gjithçka në 
amëshim (çdo krijesë i drejtohet, i 
mbështetet Atij) për çdo nevojë, dhe,... 
“Kërkoj mbështetje te Zoti i Agimit, që 
të më mbrojë nga sherri i natës, kur 
kaplon terri (Felek-3).

Kështu ndodh si me organizmat e 

vogla: thneglat, buburrecat, bubajgat, 
karkalecat, fluturat, zogjtë e deri 
me ujkun dhe ariun që ndjehet i 
plotfuqishëm e sovran në strofullën e tij. 
Kur papritmas, në strofull ia beh avulli 
i nxehtë e më pas flaka përvëluese e 
zjarrit, të gjitha këta e shohin veten të 
rrethuar nga një armik që nuk i ikin dot.

Me instinkt gjallesat lëshohen 
së pari në mbrojtje të këlyshëve e të 
zogjve të sapolindur, por flaka nuk u 
jep kohë dhe mundësi, i kap paniku kur 
shohin fundin e tyre tragjik, cingërojnë, 
klithin, ulërasin, rënkojnë, mallkojnë 
për gjëmën, gjëmëtarin, shkaktarin. 
Ariun që ndjehej më i sigurt e më i 
plotfuqishëm, kur flaka fillon t’ì ngjitet 
e t’i lëpihet pas lëkurës me leshin e 
saj të ashpër e të dendur, s’ka kohë të 
mendojë për këlyshët e vet, i braktis 
ato dhe e pushton tërbimi. Atëherë 
ngre kokën drejt qiellit dhe lëshon 
një klithmë gjëmimtare mallkimi 
drejt Zotit. Mallkimi është në adresë 
të njeriut. I Plotfuqishmi e dëgjon 
njëlloj, si mallkimin e milingonës, ashtu 
edhe për atë të ariut. Ashtu siç dëgjoi 
duanë e shiut të milingonës kur e pa 
Hazreti Sulejman, po ashtu dëgjon edhe 
mallkimin për ata që mbi ta lëshuan 
zjarrin. Melekët e Allahut regjistrojnë 
me përpikmëri çdo gjë.

Me gjithë flakët e nxehta e përvëluese 
që kanë përfshirë globin, kronikat 
televizive janë të ftohta dhe me sens 
ateist. Njeriu është bërë më “bishë” 
se bisha. “...”Ruajuni zjarrit, lëndë 
e të cilit janë njerëzit dhe gurët, që 
është i përgatitur për mosbesimtarët” 
(Bekare, 24). Kur Zoti u tha engjëjve: 
“Unë do të krijoj një mëkëmbës (që do 

Mallkimi është në adresë të njeriut. 
I Plotfuqishmi e dëgjon njëlloj, si 

mallkimin e milingonës, ashtu edhe për atë 
të ariut. Ashtu siç dëgjoi duanë e shiut 
të milingonës kur e pa Hazreti Sulejman, 
po ashtu dëgjon edhe mallkimin për ata që 
mbi ta lëshuan zjarrin. Melekët e Allahut 
regjistrojnë me përpikmëri çdo gjë.

Mbretëria e Arabisë Saudite 
ka marrë vendim për 
lehtësimin e procedurave 

për vizat turistike për Shqipërinë 
për shtetasit shqiptarë, që duan të 
vizitojnë këtë vend.

Njoftimin e ka bërë Ministria 
për Evropën dhe Punët e Jashtme të 
Republikës së Shqipërisë, përmes 
një postimi në profilin zyrtar të saj 
në Facebook, kush shkruan:

 (Ministria për Evropën dhe Punët 
e Jashtme – Republika e Shqipërisë)

 “Tani, të gjithë qytetarët shqiptarë 
që dëshirojnë të vizitojnë Arabinë 
Saudite për arsye turistike, mund të 
aplikojnë për një vizë elektronike ose 
vizë me mbërritjen në një nga pikat 
hyrëse të Arabisë Saudite.

Tashmë, Shqipëria është përfshirë 
në listën e vendeve në Grupin A.

Për më shumë vizitoni visa.
visitsaudi.com

mbretëria e arabiSë 
SauDite lehtëSon 

proceDurat për vizat 
turiStike për Shqipërinë

Myftinia Shkodër, lutet që ky 
vendim i Mbretërisë së Arabisë 
Saudite të shërbejë në shtimin e 
vizitorëve të vendeve të shenjta, 
Mekë dhe Medine, për të përfituar 
sa më shumë prej bekimeve dhe 
mirësive, që Allahu i Madhëruar i ka 
dhënë atyre vendeve.

KrONiKë KrONiKë

trajnim me Dobi në Stamboll, për një grup imamëSh nga Shqipëria myFtiu: “qenDra ‘minber’, vlerë e Shtuar 
në Shërbim të thirrjeS iSlame!”

myFtiu priti leXueSin me Famë 
të kur’anit Famëlartë, hFz. Xhelal kaloShi

“mirëSia” për myFtininë ShkoDër, 500 kopjo të kur’anit, 
me përkthimin e kuptimeve në Shqip

Falë bashkëpunimit të Myftinisë 
Shkodër me Qendrën “Minber”, 
gjatë periudhës 31 korrik – 3 

gusht 2023, imamët Ervil Kuçi dhe Samel 
Haxhia, ishin pjesë e një grupi teologësh 
dhe imamësh, që morën pjesë në 
trajnimin tre ditor, në bashkëpunim me 
qendrën ISAM (Stamboll) për hulumtime 
dhe nën përkujdesjen dhe mbështetjen e 
zyrës së marrëdhënieve me jashtë pranë 
Diyanetit të Republikës së Türkiyes.

Gjatë këtij trajnimi u diskutua rreth 
tematikave, si:

– Punimet, botimet dhe aktivitetet e 
qendrës ISAM në Stamboll.

– Islamofobia dhe mënyrat si t’i 
qasemi.

– Struktura fetare e shoqërisë turke, 
xhematet fetare.

– Bashkëbisedim me kryetarin e 
Qendrës ISAM, etj.

Përkrah këtyre aktiviteteve të 
lartpërmendura, u zhvilluan edhe 
disa vizita me dobi, si në bibliotekën 
ISAM, tek xhamia e Madhe Çamlıca, 
në bibliotekën Rami Kutuphanesi, në 
ambientet e Fakultetit Marmara Ilahiyat, 
ku u zhvillua edhe një bashkëbisedim 

me dekanin e këtij fakulteti, vizitë në 
Myftininë Eyup etj.

Myftinia Shkodër shpreh falënderimet 
e saj për drejtorin e Qendrës “Minber”, 
Dr. Ferid Piku dhe lutet për mbarësi, 
suksese dhe bashkëpunime të frytshme 
në vijim.

Paraditën e së mërkurës, më 9 
gusht 2023, Imam Muhamed B. 
Sytari, Myftiu i Zonës Shkodër, 

priti në një takim të përzemërt, mikun e 
Myftinisë Shkodër, z. Korab Kaja, drejtor 
i Fondacionit “Mirësia”.

Z. Kaja uroi mirëseardhjen e Myftiut 
nga Haxhi dhe sëbashku kujtuan 
emocionet e vizitës së vendeve të 
shenjta, detaje dhe stacione që nuk 
harrohen.

Në qendër të vëmendjes së kësaj vizite 
ishte edhe bashkëpunimi i kahershëm në 
mesin e sy institucioneve dhe mundësia 
e realizimit të disa projekteve të reja, 
që gjallërojnë jetën fetare dhe kulturore 
islame në Shkodër.

Ndërtimi i disa xhamive të reja, 
qendrave kulturore, si dhe projektet 
bamirëse me mbështetje, kryesisht nga 
Shteti i Kuvajtit, ishin në vëmendje.

Në kuadër të fushatave për përhapjen 

e Kur’anit Famëlartë dhe zhvillimit të 
aktiviteteve me vëmendje te shpërndarja 
e Fjalës së Allahut dhe rimëkëmbja 
e marrëdhënies së muslimanëve 
anembanë botës me Librin e shenjtë, 
fondacioni “Mirësia”, dhuroi sot për 
Myftininë Shkodër një kontingjent prej 
500 kopjosh të botimit të ri të përkthimit 

të kuptimeve të Kur’anit Famëlartë në 
shqip dhe disa botime të reja me dobi.

Pas falënderimit, Myftiu ishte i 
mendimit për realizimin e një serie 
aktivitetesh kulturore për të ftuar 
opinionin drejt madhështisë dhe pozitës 
së lartë të Kur’anit Famëlartë në jetën e 
racës njerëzore.

Ditën e hënë, më 14 gusht 
2023, Myftiu i Shkodrës, 
Imam Muhamed B. Sytari, 

zhvilloi një takim pune në ambientet e 
Qendrës “Minber”, në Tiranë, ku u prit 
nga drejtori i saj, Dr. Ferid Piku, me 
bashkëpunëtorë.

organizon në bashkëpunim me 
partnerë të ndryshëm brenda dhe 
jashtë vendit.

U diskutua rreth domosdoshmërisë 
së shtimit të aktiviteteve shkencore, 
tryezave intelektuale dhe trajnimeve 
për imamët dhe hatibët e vendit, 
në kuadër të rritjes së cilësisë së 
ligjërimit fetar në minberet tona.

Nga ana e tij, Dr. Piku e falënderoi 
Myftiun e Shkodrës për vizitën dhe 
shprehu mendimet e tij të vyera në 
lidhje me rrugët e bashkëpunimit dhe 
forcimin e tij në mesin tonë.

Të dy bashkëbiseduesit ishin të 
mendimit që realitetet e sotme të 
aktivitetit islam në vendin tonë, kanë 
nevojë për përmirësim në drejtim 
të rritjes së vetëdijes islame dhe 
përballjes me sfidat e ndryshme të 
kohës, sidomos ato që lidhen me 
rininë.

Myftiu dhuroi për librotekën e 
Qendrës “Minber” kolanën prej 12 
vëllimesh të “Buletinit” të Myftinisë 
Shkodrës, si dhe e ftoi ligjëruesin 
e dashur për besimtarët, Dr. Ferid 
Piku për të ligjëruar në një prej të 
xhumave të ardhshme në njërën prej 
xhamive qendrore të Shkodrës.

Ditën e xhuma, më 18 gusht 
2023, Myftiu i Shkodrës, Imam 
Muhamed B. Sytari, priti në 

një takim të përzemërt dhe vëllazëror, 
të nderuarin Hafiz Xhelal Kaloshi, 
lexuesin me famë të Kur’anit Famëlartë, 
njëkohësisht edhe imam në Xhamia ASR 
e.V Ingolstadt në Gjermani.

Gjatë takimit të përzemërt, Myftiu i 
Shkodrës, e falënderoi mikun e shtrenjtë 
për vizitën në qytetin e Shkodrës, si 
dhe emocionet e dhuruara me rastin 
e shërbesave plot përshpirtësi, gjatë 
ceremonisë së namazit të xhumasë në 
xhaminë e Parrucës, ku i nderuar Hfz. 
Xhelal Kaloshi, kënaqi të pranishmit 
e shumtë me këndimin e ezanit dhe 
drejtimin e namazit të xhumasë, sot në 
Shkodër.

Gjatë këtij takimi vëllazëror, Myftiu 
e njoftoi mikun e dashur me detaje me 
vlerë nga historiku i Islamit në Shkodër, 
trashëgiminë e pasur të hoxhallarëve të 

shkuar të Shkodrës, sfidat e sotme, hartën 
e përhapjes së Islamit në kryeqendrën 
e Veriut të Shqipërisë, marrëdhëniet 
ndërfetare dhe jetën fetare islame në 
përgjithësi.

Njëkohësisht mësoi nga efendi 

Kaloshi për arritjet e reja të muslimanëve 
shqiptarë në Gjermani, aktivitetet, 
projektet e dobishme dhe përkushtimin 
për të përhapur vlerat më të spikatura të 
trashëgimisë sonë islame dhe kombëtare 
në diasporë.

Në krye të herës, Myftiu Sytari uroi 
teologun dhe studiuesin e mirënjohur, 
Dr. Ferid Piku, për bashkëpunimin e 
deritanishëm, sidomos me përfshirjen 
e disa imamëve të Myftinisë Shkodër 
në trajnimet shkencore, që “Minber” 

Ditën e xhuma, më 4 gusht 2023, 
nëpërmjet minberit të xhamisë 
së Parrucës, Myftiu i Shkodrës, 

Imam Muhamed B. Sytari, dha një mesazh 
me vlerë rreth ruajtjes së ujit, vlerësimit të 
kësaj mirësie dhe mos shpërdorimin e tij, 
sidomos në stinën e verës.

Imam Sytari theksoi se shpërdorimi i ujit, 
është një gjynah, mungesë përgjegjësie dhe 
vepër e papëlqyeshme tek dijetarët e fesë 
islame.

Myftiu u bashkua me shqetësimin e 
arqipeshkvit të Shkodrës, që ditë më parë 
ngriti shqetësimin e tij për mungesën e ujit 
në një zonë të qytetit.

Poashtu, Myftiu vuri në vëmendje të 
besimtarëve rastin e banorëve të fshatit 
Omaraj në Postribë, që janë të izoluar, pa 
urë lidhëse me rrugën e Urës së Shtrenjtë, pa 
rrugë të shtruar që i lidh me fshatin Drisht, 
pa ujë e me rrjet të energjisë elektrike me 
defekte.

Myfti ftoi kryeministrin e vendit, 
ministren dhe kryebashkiakun e qytetit, të 
vizitojnë sëbashku këtë fshat për të parë nga 
afër mrekullinë e zonës dhe gjendjen e mjerë 
ku gjenden këta banorë të braktisur, si në 
mes të sahrasë.

Myftiu u lut për mirëqenie dhe 
ndërgjegjësim, për bekime dhe harmoni në 
mesin e qytetarëve të Shkodrës dhe përtej.

kujDeS ujin Dhe hiDhni 
Sytë nga omarajt, 
ku banorët janë të 

izoluar Si në meSjetë!

aKtiVitete

u promovua: “Surja e jaSinëS”,përkthye nga Sheuqet muka në vitin 1929

Dr. FeriD piku: “kapakët e kur’anit nuk Duhet të na i prekë pluhuri!”

Pasditën e së mërkurës, më 
23 gusht 2023, në bahçen 
e xhamisë së Fushë Çelës, 

Myftinia Shkodër, organizoi promovimin 
e ribotimit të përkthimit të kuptimeve të 
sures Jasin, nga rahmetliu, z. Sheuqet 
Muka, ribotim privat i të birit, të 
nderuarit z. Adnan Muka.

Familjarë të autorit, intelektualë, 
trashëgimtarë të hoxhallarëve të 
shkuar të Shkodrës, imamë e studiues 
të ndryshëm, ishin sëbashku në këtë 
tubim vlerash.

Nëpërmjet fjalëve të tyre të rastit, 
teologu Arben Halluni, Myftiu i Zonës 
Shkodër, Imam Muhamed B. Sytari, 
ish-Myftiu i Shkodrës, Haxhi Bashkim 
Bajraktari dhe teologu dhe studiuesi 
Ardit Ulqinaku, hodhën dritë mbi vlerat 
e këtij botimi, mesazhet largpamëse 
të autorit, vlerën e sures Jasin në 
trashëgiminë islame, historikun e 
përkthimit të Kur’anit në trojet shqiptare 
dhe rëndësinë e këtij botimi në gjuhën 
shqipe.

Me shumë emocion, u ndoq fjala e të 
nderuarit, z. Adnan Muka, i cili, fjalën 
e tij e nisi me recitimin e një pjese nga 
sureja Jasin.

Më pas, ai foli mbi kontributet e Babës 
së tij, z. Sheuqet Muka, persekutimet 
dhe burgosjen nga sistemi komunist 
dhe, mbi të gjitha, përgatitjen e tij, si 
intelektual musliman i afirmuar, njohës 
i pesë gjuhëve të huaja, i edukuar tek 
hoxhallarët e nderuar: Sheh Shaban 

Domnori, Hysen ef. Vuthi, H. Muhamed 
Bekteshi, etj.

Me rastin e këtij takimi vlerash, z. 
Adnan Muka i dhuroi Myftiut të Shkodrës, 
Imam Muhamed B. Sytari, disa prej 
botimeve dhe dorëshkrimeve të babait 
të tij, z. Sheuqet Muka.

Për të pranishmit u shpërnda botimi 
i ri, që nga dita e sotme do të jetë pjesë 
e librotekave të shtëpive tona.

Pasditën e së mërkurës, më 30 
gusht 2023, Myftinia Shkodër, 
organizoi një aktivitet kulturor, 

me ligjërues të nderuarin, Dr. Ferid Piku, 
drejtor i Qendrës “Minber”.

Aktiviteti me temë: “Kur’ani në 
jetën e muslimanit”, mblodhi të rinj të 
shumtë, imamë, studiues, intelektualë 
dhe drejtues të institucioneve.

Në fjalën e tij përshëndetëse, Myftiu 
i Shkodrës, Imam Muhamed B. Sytari, 
falënderoi të pranishmit dhe miqtë nga 
Tirana, sikurse dha një mesazh me vlerë 
mbi domosdoshmërinë e respektimit dhe 
vlerësimit të Fjalës së Allahut në jetën 
e përditshme.

Me shumë interes u ndoq ligjërata e 
Dr. Ferid Pikut, i cili bëri një pasqyrim të 
mrekullueshëm shkencor të përmbajtjes 
së Kur’anit dhe mesazheve të tij, për të 
cilat ka nevojë raca njerëzore.

Ndër të tjera, theksoi: “Kapakët e 
Kur’anit nuk duhet të na i prekë pluhuri! 
Nëse kjo ndodh, do të thotë se ne të parët 
nuk kemi respekt për Fjalën e Zotit!”

Poashtu tërhoqi vëmendjen e 
muslimanëve, duke thënë se: “Kur’ani 
nuk është shpallur që vetëm të mbahet 
pastër e kudo lart, por të lexohet dhe të 

punohet me të në jetën e përditshme”!
Aktiviteti u përshëndet edhe nga 

z. Korab Kaja, drejtor i fondacionit 
“Mirësia”, që falë bashkëpunimit 
me Myftininë Shkodër, mundësoi 
shpërndarjen e një sasie të madhe të 
përkthimit të kuptimeve të Kur’anit 
Famëlartë për besimtarët.

Ai tha, se projekti i shpërndarjes 
së këtij botimi me vlerë, rifreskon 
marrëdhënien që duhet të kemi me Librin 
e Allahut në përditshmërinë tonë.

Për të pranishmit u shpërnda botimi 
i ri i përkthimit të kuptimeve të Kur’anit, 
si dhuratë e një dite të paharruar.

MeJtePi iM

mejtepi im... Xhamia rruShkull - belaj - SamriSh

pak histori:
- Xhamia Rrushkull, ndodhet në 

Njësinë Administrative Dajç, Bashkia 
Shkodër.

- Aktualisht, Rrushkull - Belaj - 
Samrish përbëhet prej rreth 90 familje 
myslimane. 

- Familjet më të vjetra janë: Isufi, 
Katana, Hoxhaj, Veraj, Duli, Krasniqi etj.

- Ndërtimi i xhamisë së re e 
përbashkët për tre fshatrat Rrushkull, 
Belaj dhe Samrish, pas rilejimit të 
besimit është ndërtuar në vitin 1992 me 
kontributin e Shejkh Vehbi S. Gavoci, 
të Komunitetit Mysliman të Shqipërisë, 

të një shoqate bamirëse nga 
Kuvajti si dhe një pjesë nga vetë 
kontributi i banorëve të zonës. 

Gjithashtu, një xhami tjetër e 
re në këtë zonë është ndërtuar 
në vitin 2021 nga shoqata 
humanitare “Relief Society” 
e Kuvajtit. Krahas saj, është 
ndërtuar edhe godina e mejtepit.

- Imamët e xhamisë Rrushkull 
njëkohësisht edhe mësues të 
mejtepeve që kanë shërbyer gjatë 
këtyre viteve dhe në vazhdim 
janë: Kujtim Cufaj, Nuh Spada, 
Elson Braqi, Suad Krasniqi, 

Ritvan Fregjaj dhe imami aktual Suad 
Lekaj.

- Numri i nxënësve që kanë 
frekuentuar rregullisht rreth 12 
mejtepe dhe kurse të ndryshme fetare 
të mësim-besimit, të zhvilluar në 
xhami dhe në ambientet e medresesë 
së Bushatit në periudha të ndryshme 
nga viti 2022-2023 është rreth 170 
nxënës.

takimi me nxënësit:
Në vazhdën e vizitave dhe takimeve 

të sektorit të arsimit pranë Myftinisë 
Shkodër me nxënësit e xhamive 
që frekuentojnë kurset/mejtepet 
e mësim-besimit, drejtuesi dhe 
inspektori i arsimit, teologu Arben 
Halluni zhvilloi më 23 gusht 2023 
një takim me nxënësit e mejtepit/
kursit fetar të xhamisë Rrushkull, 
me praninë edhe të mësuesit aktual 
Ridvan Frexhaj.

Drejtuesi i arsimit, pasi u njoh 

me ecurinë e procesit mësimor, zbatimin 
e programit, pjesëmarrjen e nxënësve 
në kursin veror intensiv etj, u mbajti një 
bisedë, duke u përqendruar në rëndësinë 
dhe vlerën që ka organizimi i mejtepeve 
fetare pranë xhamive dhe për misionin 

që ato mbartin si përçimin te brezi i ri 
mësimet e vërteta fetare, edukatën islame 
që duhet të ketë çdo besimtar dhe frymën 
e mirë paqësore që duhet të karakterizojë 
çdo njeri në marrëdhëniet me të gjithë 
njerëzit dhe krijesat e Zotit në tokë.

